
 
 

 
 
İQTİSADİ   TӘŞӘBBÜSLӘRӘ   YARDIM 

İCTİMAİ   BİRLİYİ 
 

 
 
 
 
 
 
 
 

AZӘRBAYCANDA   ARIÇILIQ   SEKTORUNUN 
İQTİSADİ   PERSPEKTİVLӘRİNİN 

ARAŞDIRILMASI 
 
 
 
 
 
 
 
 
 
 
 
 
 
 
 
 

Bakı   2016 
 

1 
 



Sәnәd   İqtisadi   Tәşәbbüslәrә   Yardım   İctimai   Birliyinin   ABŞ   BİAnın   maliyyә   dәstәyi 
ilә   hәyata   keçirilәn   “Azәrbaycanda   kiçik   sahibkarlığın   inkişafına   dәstәk”   layihәsi 
çәrçivәsindә   hazırlanıb. 

 
 
 
 
 
 
 
 

Tәdqiqatı   hazırlayanlar: 
 

Rövşәn   AĞAYEV 
Samir   ӘLİYEV 

 
 
 
 
 
 
 
 
 
 
 
 
Az1102,   Azәrbaycan,   Bakı   şәhәri,  
Tbilisi   prospekti,   2ci   Alatava   küçәsi   9 
Tel:   (99412)   4317713 
Faks:   (99412)   4317713 
Email:    sei@azeronline.com 
Web:    www.sei.az 

 
 
 
 
 
 
 
 
 
 
 
 

 
 

©   İqtisadi   Tәşәbbüslәrә   Yardim   İctimai   Birliyi 
 

2 
 

mailto:sei@azeronline.com
http://www.sei.az/


MÜNDӘRİCAT 
 
 
 
Qısa   icmal 5 
 
GİRİŞ  8 
 
Azәrbaycanda   arıçılığın   mövcud   vәziyyәtı 10 
 
Dünyada   arıçılığın   inkişafı  27 
 
Azәrbaycanda   arıçılıq   sektorunun   inkişaf   imkanlarının   GZİT   analizi  40 
 
Nәticә   vә   tәkliflәr  43 
 
 

 

3 
 



TӘŞӘKKÜR 
 

Tәdqiqatın hazırlanmasında göstәrdiklәri informasiya dәstәyinә görә Azәrbaycan             
Arıçılar İifaqının sәdri Şamil Quliyevә, Şәki rayonundan Qinyat oğulları şirkәtinin rәhbәri                     
Lәtif Qinyatoğluna, Qax rayonu Bal Evinin rәhbәri Bәdrәddin Hәsrәtova, İsmayıllı                   
rayonunda fәrdi arıçılıq tәsәrrüfatının sahibi Tofiq Bayramova vә “Şahdağ‑E” MMC‑nin                   
rәhbәri   Elxan   Әkbәrliyә   tәşәkkür   edirik. 

 
Digәr tәrәfdәn dövlәt qurumlarının tәmsilçilәri ‑ Kәnd Tәsәrrüfatı Nazirliyinin                 

heyvandarlığın inkişafı şöbәsinin müdiri Qalib Әbdülәliyev vә Azәrbaycanda İxracın vә                   
İnvestisiyaların Tәşviqi Fondunun (AZPROMO) rәhbәri Rüfәt Mәmmәdov da tәdqiqat                 
müәlliflәri ilә arıçılıq sektorunun inkişafında dövlәt siyasәti barәdә maraqlı müzakirәlәr                   
aparıblar.  

QISA   İCMAL 
 

Cәnubi Qafqazda nektar verәn bitki örtüyünün 61 faizi Azәrbaycanın payına                   
düşmәsi bu sahәdә gәlәcәkdә böyük potensial imkanların vә perspektivlәrın olduğunu                   
demәyә әsas verir. Ölkәdә daha çox “Boz Dağ Qafqaz”, ”Sarı İran” arı cinslәrinin                         
“Qabaqtәpә”, “Qonaqkәnd”, “Azәrbaycan”, “Talış” vә “Naxçıvan” arı populyasiyaları               
mövcuddur.   Dünyada   mövcud   olan   24   arı   cinsinin   2‑si   Azәrbaycandadır. 
Arıçılıq sektorunun qanunvericilik bazası 2 fevral 2009‑ci il tarixindә qәbul edilmiş                     

“Arıçılıq haqqında” Qanunu әsasında yaradılıb. Nazirlәr Kabineti bu Qanuna                 
әsaslanaraq 15‑ә qәdәr normativ hüquqi aktı qәbul edib. Bu qaydalar arıçılıq sahәsindә                       
dövlәt nәzarәtinin güclәndirilmәsi, seleksiya‑damazlıq arıxanalarının yaradılması, digәr arı               
cinslәrinin ölkәyә gәtirilmәsi, arı ailәlәrinin köçürülmәsi prinsiplәrini vә mexanizmlәrini                 
tәmzimlәyir. Nazirlәr Kabineti hәmçinin arı xәstәliklәrinin müalicәsindә istifadә edilәn 96                   
növ   dәrman   vasitәlәrinin   Siyahısını   tәsdiq   edib. 
Arı mәhsullarının keyfiyyәtinә dair ilk milli dövlәt standartları 2015‑ci ildәn sonra                     

hazırlanıb. Dövlәt Komitәsinin 12 fevral 2016‑cı il tarixli Qәrarı ilә  AZS 8492016 “Bal”                         
(CODEX STAN 12‑1981) standartı tәsdiq edilib. Bu standartın arılar tәrәfindәn istehsal                     
olunan, emala verilәn vә bilavasitә, insanın istifadәsi üçün nәzәrdә tutulan bütün bal                       
növlәrinә   dair   keyfiyyәt   göstәricilәrini   tәnzimlәyir.  
Tәdqiqat   aşağıdakı   nәticәlәri   ortaya   çıxardıb: 

● Arı ailәlәrinin sayında artım müşahidә edilir.  Ölkәdә arı ailәlәrinin sayı az olsa da                         
son dövrlәr artım tendensiyası göstәrir. Dövlәt Statistika Komitәsinin mәlumatına görә,                   
2006‑2015‑ci illәrdә ölkә üzrә arı ailәlәrinin sayı 2 dәfәdәn çox artaraq 115618‑dәn                       
251233‑ә yüksәlib. Arı ailәlәrinin 248668‑i ailә kәndli vә ev tәsәrrüfatlarının, 914‑ü fәrdi                       
sahibkrların payına düşür. Arı ailәlәrinin әn çox tәmәrküzlәşdiyi iqtisadi rayon                   
Naxçıvandır. Ölkә üzrә arı ailәsinin 28%‑i bu regionun payına düşür. Ölkә üzrә arı                         
ailәlәrinin 72,3%‑i 4 iqtisadi rayonun (Gәncә‑Qazax, Şәki‑Zaqatala, Lәnkәran,               
Naxçıvan)   payına   düşür. 

● Arı ailәlәrinin uçotu düzgün aparılmır.  Tәdqiqat ölkәdә arı ailәlәrinin uçotunun                   
düzgün aparılmamasını ortaya çıxardı. Dövlәt Statistika Komitәsinin rәsmi internet                 
saytında, dövlәt qurumları ilә müzakirәlәrdә, arıçılarla söhbәtdә arı tәsәrrüfatlarının                 
dәqiq sayını müәyyәnlәşdirmәk mümkün olmayıb. Ekspertlәr ölkәdә tәxminәn 8‑10                 
min   arı   tәsәrrüfatının   fәaliyyәt   göstәrdiyini   bildirir. 

● Yerli tәbii bal istehsalı tәlәbatı ödәmir.  Ölkәdә istehsal edilәn tәbii bal daxili                       
tәlәbatı ödәmәk iqtidarında deyil, tәlәbat idxal hesabına ödәnilir. Yerli tәbii bal                     
istehsalının illik hәcmi tәxminәn 2400‑2500 tondur. Son 10 ildә tәbii bal istehsalı 2                         
dәfәdәn çox artıb. Dövlәt Gömrük Komitәsinin rәsmi mәlumatına görә, 2015‑ci ildә                     
Azәrbaycana 69,66 ton hәcmindә tәbii bal idxal olunub vә son illәr artım müşahidә                         
edilir.  

● Tәbii balın ixrac potensialı zәifdir.  Tәdqiqatın hazırlanmasında qarışıya qoyulan                 
hәdәflәrdәn biri dә Azәrbaycan balının ixrac potensialını araşdırmaq olub. Araşdırma                   
nәticәsi göstәrdi ki, tәbii bal ixracına hәm maya dәyәrinin baha olması, hәm dә lazımi                           
hәcmdә olmaması mane olur. 2015‑ci ildә ixracın orta qiymәti tәbii balın hәr kq‑ı üçün                           
11,2 dollar olub. Bu dövrdә idxal olunan әn bahalı Fransa balı 2 dәfә ucuz ‑ 6,71 ABŞ                                 
dolları   olub.   İdxal   olunan   tәbii   balın   1   kq‑nın   orta   qiymәti   1,5‑2.5   ABŞ   dolları   olub. 

● Arıların balverimi mәhsuldarlığı çox aşağıdır.  Azәrbaycanda arı ailәlәrinin               

balverimi sәviyyәsi ilә bağlı vahid statistik bazası mәlumat yoxdur. Tәdqiqatdan                   
mәlum olub ki, arı tәsәrrüfatlarında balverimi sәviyyәsi 5‑20 kq invervalında dәyişir.                     
Xarici ölkәlәrin tәcrübәlәri göstәrir ki, bәzi ölkәlәrdә arı ailәlәrinin balverimi sәviyyәsi                     
40‑50   kq‑a   çatır. 

● Tәbii balın satış problemi mövcuddur.  Ölkәdә tәmiz vә keyfiyyәtli bala tәlәbat                     
yüksәk olarmasına rәğmәn satış problemlәri qalmaqdadır. Daxili bazara saxta balların                   
gәtirilmәsi tәbii balın satışına problem yaradır. Tәbii balın satışı әsasәn pәrakәndә                     
qaydada hәyata keçirilir. Topdansatış kanalları mövcud deyil. Pәrakәndә satış ticarәt                   
şәbәkәlәrindә satış, fәrdi satış vә müvafiq dövlәt qurumlarının tәşkil etdiyi                   
yarmarkalarda satışdan ibarәtdir. Arıçılıq tәsәrrüfatları satışı әsasәn, fәrdi qaydada, öz                   
tәsәrrüfatında   hәyata   keçirmәyә   üstünlük   verir.  

● Arıçıların beynәlxalq tәmsilçiliyi zәifdir.  Azәrbaycanın Arıçılar Assosiasiyasının             
Beynәlxalq Federasiyası olan Apimondiyada tәmsilçiliyi yoxdur. Apimondiyanın             
hazırda 94 tam, 20 assosiativ üzvü var. Keçmiş SSRİ ölkәlәrinin demәk olar hamısı                         
hәmin   qurumda   bir   vә   ya   iki   tәşkilatla   tәmsil   olunur.   

● Damazlıqseleksiya işlәri sistemsiz aparılır.  Arıların cırlaşması mәhsuldarlığa mәnfi               
tәsir göstәrir. Mütәxәssislәr bunun sәbәbini damazlıq‑seleksiya işlәrinin xaotik,               
sistemsiz aparılması ilә әlaqәlәndirirlәr. Arı cinslәri ancaq elmi‑tәdqiqat mәqsәdilә                 
idxal olunmalı olduğu halda bәzәn icazәsiz olaraq arıçıların şәxsi tәşәbbüsü ilә yeni arı                         
cinslәri gәtirirlәr. Bu isә sonda arı cinslәrinin bir‑biri ilә qarışaraq onların cırlaşmasına                       
gәtirib   çıxarır.  

● Arıçılıq üzrә kadr qıtlığı mövcuddur.  Araşdırma göstәrir ki, ölkәdә kifayәt qәdәr                     
arıçılıq tәsәrrüfatlarının olmasına rәğmәn bu sahәdә peşәkar kadrlar yox                 
dәrәcәsindәdir. Müşahidәlәr, ekspert müzakirәlәri göstәrir ki, ölkәdә istәr arı                 
xәstәliklәri, istәr arıların bәslәnmәsi, istәrsә dә arıçılıq tәsәrüüfatlarının idarәedilmәsi                 
üzrә mütәxәssis qıtlığı mövcuddur. Hazırki tәdris müәssisәlәri arıçılıq üzrә kadrlar                   
hazırlamır, arıçılıq ixtisası yoxdur. Heyvan xәstәliyi üzrә ixtisaslaşan baytarların arı                   
xәstәliklәri   barәdә   biliklәri   kifayәt   etmir.  

● Lazımi laboratoriyalar yoxdur.  Tәbii balın keyfiyyәtini ölçmәk vә arı xәstәliklәrinin                   
analizi üçün zәruri laboratoriyalar yoxdur. Balın keyfiyyәtini analiz edәrkәn balın                   
hansı bitkidәn çәkildiyini, balın tәrkibindә GMO‑nun mövcudluğumüәyyәnlәşdirmәk               
mümkün deyil. Mövcud laboratoriyalar arıçılıqda olan probemlәri tam               
müәyyәnlәşdirmәyә   imkan   vermir.  

● Tәbii balın istehlak hәcminin uçotu aparılmır.  Dövlәt Statistika Komitәsi ildә                   
әrzindә ölkәdә istehlak olunan tәbii balın hәcmi barәdә statistik mәlumata malik deyil.                       
Rәsmi statistikaya görә, әhalinin illik istehlakı tәxminәn 1000 tona bәrabәrdir. Müstәqil                     
ekspertlәr   hesab   edir   ki,   ölkәnin   illik   istehlak   potensialı   4000‑4500   ton   civarındadır.  

 
Azәrbaycanda   arıçılığın   inkişafı   üçün   aşağıdakı   tәdbirlәrin   görülmәsi 

mәqsәdәuyğun   olardı: 
● Ölkәdә   arıçılıq   tәsәrrüfatlarının   inkişafı,   arı   mәhsullarının   istehsalının   artımı   vә   ixrac 
potensialının   güclәndirilmәsi,   habelә   arıçılıq   tәsәrrüfatlarının   kadr   potensialını   vә 
maddi‑texniki   bazasının   güclәndirilmәsinә   dövlәt   dәstәyi   mexanizmlәrinin 
yaradılması      mәqsәdilә   2017‑2021‑ci   illәri   әhatә   edәn   beşillik   “Arıçılığın   inkişafı” 
Dövlәt   Proqramının   qәbulu   vә   hәyata   keçirilmәsi; 

● Arıçılıq   tәsәrrüfatlarının   istehsal   etdiklәri   mәhsulların   rәqabәt   qabiliyyәtini   artırmaq 
vә   yerli   arıçılığın   inkişafını   stimullaşdırmaq   üçün   dövlәt   büdcәsi   hesabına   arıçılıq 
tәsәrrüfatlarına   subsidiyaların   verilmәsi; 

● Arıçılıq   tәsәrrüfatlarına   dövlәt   dәstәyinin   ünvanlı   vә   sәmәrәli   olması   üçün   arıların 
vahid   dövlәt   qeydiyyatı   uçotunun   aparılması; 

● Arıçılıq   tәsәrrüfatlarının   ucuz   maliyyә   resurslarına   çıxışını   tәmin   etmәk   üçün 
güzәştli   şәrtlәrlә   kreditlәrin   verilmәsi   mexanizmlәrinin   yaradılması; 

● Әhalinin,   o   cümlәdәn   mәktәblilәrin,   hәrbiçilәrin   yüksәkkalorili   qida   ilә   tәmin 
edilmәsi   üçün,   eyni   zamanda   yeni   istehsalı   stimullaşdırmaq   üçün   Nazirlәr 
Kabinetinin   qәrarı   ilә   tәbii   balın   qida   rasionuna   daxil   edilmәsi; 

● Arıların   kütlәvi   mәhv   olmasının   qarıçısını   alınması,   sağlam   arıların   yetişdirilmәsi 
üçün   arı   xәstәliklәri   üzrә   laboratoriyaların   yaradılması; 

● Arıçılıq   sәnayesinin   inkişafı   üçün   arıçılıq   sahәsindә   peşәkar   kadrların   (menecment, 
xәstәliklәr   üzrә)   hazırlanması   üçün   sahәvi   ali   mәktәblәrdә   (Gәncә   Aqrar 
Universitetindә)   arıçılıq   üzrә   ixtisasların   yaradılması   vә   mütәxәssislәrin 
hazırlanması; 

● Bal   arılarınını   mәhsuldarlığını   artırmaq   üçün   yüksәk   nektar   veriminә   malik 
bitkilәrin   әkilmәsini   vә   hәmin   bitkilәrdәn   ibarәt   meşә   plantasiyalaının   salınmasının 
tәmin   etmәk; 

● Arı   genefondunun   qorunması   üçün   bir   mәrkәzdәn   idarә   olunmaqla   ölkәnin 
ayrı‑ayrı   regionlarında   damazlıq‑seleksiya   vә   ixtisaslaşmış   tәәcrübә‑sınaq 
tәsәrrüfatlarının   yaradılması      vә   bunun   üçün   dövlәt   tәrәfindәn   xüsusi   sahәlәrin 
ayırlmasını   tәmin   etmәk; 

● Arı   mәhsullarının   ayrı‑ayrı   çeşidlәri   üzrә   keyfiyyәt   standartlarının,   habelә   bu 
mәhsulların   qablaşdırılması,   saxlanması,   daşınması   vә   satışı   ilә   bağlı   milli 
standartların   hazırlanması; 

● Arıçıların   peşә   birliklәrinin   yaradıması   vә   onlara   dövlәt   tәrәfindәn   texniki   dәstәk 
göstәrilmәsi; 

● Azәrbaycan   arıçılarının   beynәlxalq   sәviyyәdә   әlaqәlәrini   güclәndirmәk,   dünya 
sәviyyәsindә   tanıtımına   nail   olmaq,   qabaqcıl   texnologiyaların   mәnimsәnilәrәk 
ölkәyә   gәtirilmәsi   baxımından   Arıçılar   Assosiasiyasının   Beynәlxalq   Federasiyası   olan 
Apimondiyaya   üzvlüyә   nail   olmaq 

GİRİŞ 
 

Azәrbaycanda tarixәn arıçılıq әnәnәlәri olub. Sovet dövründә arıçılıq               
tәsәrrüfatlarının inkişafı üçün müәyyәn zәruri maddi‑texniki baza vә infrastruktur                 
yaradılsa da, SSRİ dövlәtinin dağılması ilә hәmin dövrdә yaradılmış tәsәrrüfatlar dağıldı.                     
Xüsusilә sovet idarәçiliyindә birlәşdirilәrәk irilәşmiş tәsәrrüfatlar sonrada parçalanaraq               
yenidәn kiçik tәsәrrüfatlara çevrildi. Ölkәdә arıçılıq tәsәrrüfatları uzun müddәt hәvәskar                   
arıçılar tәrәfindәn idarә olunub vә әnәnәlәr mәhz onlar tәrәfindәn qorunub saxlanılıb. Bu                       
gün   arıçılıq   tәsәrrüfatları   kiçikölçülüdür.  

2016‑cı ilin әvvәlinә ölkәnin arıçılıq tәsәrrüfatlarında olan arı ailәlәrinin sayı 250                     
mindәn çoxdur, arıçıların sayı isә 8‑10 min arasında dәyişir. Hazırda ölkәdә hәr bir arı                           
tәsәrrüfatına orta hesabla 25‑31 arı ailәsi düşür. Bu, çox azdır. Ekspertlәrin hesablamalarına                       
görә, arı tәsәrrrüfatının gәlirli işlәmәsi üçün hәr bir belә tәsәrrüfat әn azı 200 arı ailәsinә                             
xidmәt göstәrmәlidir. Arı ailәlәri ölkәnin regionları üzrә bәrabәr paylanmayıb.                 
Mütәxәsissislәr ölkәdә arı ailәlәrinin sayının 600‑700 minә çatdırmaq potensialının                 
olduğunu bildirir vә Aran regionun arıçılıq üçün әlverişli olduğunu qeyd edirlәr. Ancaq                       
Aran regionunda kәnd tәsәrrüfatı mәhsullarının intensiv әkini arıçılıq üçün problemlәr                   
yaradır.   

Ölkәnin tәbii bal istehlakına olan tәlәbatının 2,4‑2,5 tonu daxili istehsal hesabına                     
tәmin edilir. Son 10 ildә tәbii bal istehsalı 2 dәfәdәn çox artsa da tәlәbatı tam ödәmәk                               
iqtidarında deyil. Bal tәlәbatının bir hissәsi idxal hesabına tәmin edilir. İdxal da ildәn ilә                           
artır. Tәbii balın ixrac potensialı olsa da reallıqda ciddi problemlәr mövcuddur. Әsas sәbәb                         
istehsal olunan balın maya dәyәrinin baha olması vә hәcminin lazımi hәddә olmamasıdır.                       
Elә bunun nәticәsidir ki, tәbii bal әsasәn emal olunmadan vә paketlәnmәdәn xammal                       
şәklindә   ixrac   olunur. 

Tәsәrrüfat sahiblәri arıçılıq sahәsndә müәyyәn biliyә malik olsalar da, xırda                   
istisnalarla onların fәaliyyәti daha çox hәvәskar fәaliyyәtdәn ibarәtdir. Tәdqiqatın                 
hazırlanması prosesindә әldә etdiyimiz mәlumatlar göstәrir ki, ölkәdә istәr arı xәstәliklәri,                     
istәr arıların bәslәnmәsi, istәrsә dә arıçılıq tәsәrüüfatlarının idarәedilmәsi üzrә mütәxәssis                   
qıtlığı mövcuddur. Hazırki tәdris müәssisәlәri arıçılıq üzrә kadrlar hazırlamır, arçılıq                   
ixtisası yoxdur. Heyvan xәstәliyi üzrә ixtisaslaşan baytarların arı xәstәliklәri barәdә biliklәri                     
kifayәt   etmir.  

Arıçılıq tәsәrrüfatları maliyyә resursları әldә etmәsindә ciddi problemlәrlә üzlәşirlәr.                 
Arıçılar Sahibkarlığa Kömәk Milli Fondunun vasitәsi ilә ayrılan güzәştli kreditlәri әldә                     
etmәkdә çәtinlik çәkirlәr. Kommersiya banklarının verdiyi kreditlәrin faiz dәrәcәsi vә                   
şәrtlәri ağırdır. Mövcud rentabellik ilә kommersiya banklarının kreditlәri sәrfәli deyil.                   
Beynәlxalq tәşkilatlar müәyyәn layihәlәr vasitәsilә arıçılıq tәsәrrüfatlarına texniki dәstәk                 
versәlәr dә layihәlәrin dayanıqlığına böyük ehtiyac var. Hökumәtin subsiya mexanizmi                   
mövcud deyil. İxracatçılar üçün verilmәsi nәzәrdә tutulan subsidiyalar üçün qanunvericilik                   
bazası   2016‑cı   ildә   yaradılıb,   ancaq   onun   verilmәsi   mexanizmi   hәlә   hazır   deyil.  

Tәdqiqatın müәlliflәri sәnәdin işlәnmәsi dövründә Azәrbaycanda arıçılıq sektorunu               
tәnzimlәyәn qanunvericilik aktlarını, habelә dövlәt proqramlarını araşdırıblar. Tәbii balın                 

keyfiyyәtini   tәnzimlәyәn   dövlәt   standartları   tәhlil   edilib. 
Arıçılıq sahәsindә mövcud durumunu qiymәtlәndirmәk üçün arıçılarla görüşlәr               

keçirilib. Müәlliflәr hәmçinin Azәrbaycanın müxtәlif regionlarına, ocümlәdәn Qәbәlә,               
İsmayıllı, Şәki, Qax rayonlarına sәfәr edәrәk yerli arıçılardan müsahibәlәr götürülüb.                   
Ölkәnin digәr regionlarını tәmsil edәn bir sıra arıçılarla telefon vasitәsilә qısa müsahibәlәr                       
götürülüb. Bundan başqa Kәnd Tәsәrrüfatı vә iqtisadiyyat nazirliklәrinin müvafiq                 
strukturlarının mütәxәssislәri ilә müzakirәlәr aparılıb vә bu sahәdә dövlәt siyasәtinin                   
perspektlәri   öyrәnilib.   

Tәdqiqat әsasәn 4 hissәdәn ibarәtdir. Birinci hissәdә  “Azәrbaycanda arıçılığın                 
mövcud vәziyyәtı” bölmәsidir. Bu bölmәdә Azәrbaycanda arıçılıq tәsәrrüfatlarının               
mövcud vәziyyәti, arı mәhsullarının çeşidi, keyfiyyәti vә istehsal gücü, ixrac potensialı vә                       
xarici ölkәlәrdә rәqabәt qabiliyyәti, arı mәhsullarının keyfiyyәtini vә arı xәstәliklәrini                   
analiz edәn laboratoriyaların vәziyyәti, arıçılıq üzrә kadr potensialı vә s. mәsәlәlәr                     
araşdırılaraq   real   vәziyyәt   qiymәtlәndirilib.  

Tәdqiqatın ikinci bölmәsi beynәlxaq tәcrübәyә hәsr edilib.  “Dünyada arıçılığın                 
inkişafı” adlı bölmәdә dünyada arıçılıq tәsәrrüfatları güclü inkişaf etmiş ölkәlәrin uğurlu                     
tәcrübәlәri, bu sahәdә dövlәt siyasәti, arıçılılara edilәn dövlәt dәstәyi, arı xәstәliklәri ilә                       
mübarizә   üsulları,   arı   mәhsullarının   çeşidi   vә   qiymәti   barәdә   mәlumatlar   әksini   tapıb. 

Üçüncü bölmәdә Azәrbaycanda arıçılıq sektorunun inkişaf imkanlarının GZİT               
(güclü,   zәif,   imkanlar,   tәhlükәlәr)   analizi   aparılıb. 

Sonuncu bölmәdә  tәdqiqatın yekunu olaraq ortaya çıxan nәticәlәr vә arıçılıq                   
tәsәrrüfatının   inkişafı   üçün   tövsiyәlәr   tәklif   edilir.   

Ölkә iqtisadiyyatının şaxәlәnmәsi zәruriliyi ortaya çıxandan arıçılıq aqrar sektorun                 
bir bölmәsi kimi diqqәtimizi cәlb edib. Arıçılıq fәaliyyәti hәm dә kiçik sahibkarlıq                       
kateqoriyasına aid olduğundan İqtisadi Tәşәbbüslәrә Yardım İctimai Birliyinin ABŞ BİA‑nın                   
maliyyә dәstәyi ilә hәyata keçirdiyi “Azәrbaycanda kiçik sahibkarlığın inkişafına dәstәk”                   
layihәsi   çәrçivәsindә   araşdırılıb.  

AZӘRBAYCANDA   ARIÇILIĞIN 
MÖVCUD   VӘZİYYӘTİ 

 
Ölkәmizdә qeyri‑neft sektorunun inkişafının vacibliyi barәdә danışanda arıçılıq               

potensial sahәlәrindәn biri kimi qeyd edilir. Hәm tarixboyu nәsildәn‑nәsilә ötürülәn biliklәr                     
vә vәrdişlәr, hәm dә әlverişli iqlim şәraiti arıçılığın inkişaf imkanlarının mövcudluğunu                     
göstәrir. Cәnubi Qafqazda nektar verәn bitki örtüyünün 61 faizi Azәrbaycanın payına                     
düşmәsi bu sahәdә gәlәcәkdә böyük potensial imkanların vә perspektivlәrın olduğunu                   
demәyә   әsas   verir.  

Arıçılıq kәnd tәsәrrüfatının ekoloji baxımdan әn tәhlükәsiz növlәrindәn biridir.                 
Әrzaq mәhsullarının tәhlükәsizliyi mәsәlәlәrinin qlobal әhәmiyyәt daşıdığı müasir               
dövrümüzdә arıçılığın inkişafının labüdlüyü xüsusilә diqqәti cәlb edir. Azәrbaycanda                 
arıçılığın tarixi köklәri vә әnәnәlәri var. Azәrbaycan dünyada әn mәşhur arı cinslәrindәn                       
biri olan Boz Qafqaz arısının vәtәnidir. Ölkәdә daha çox “Boz Dağ Qafqaz”, ”Sarı İran” arı                             
cinslәrinin “Qabaqtәpә”, “Qonaqkәnd”, “Azәrbaycan”, “Talış” vә “Naxçıvan” arı               
populyasiyaları   mövcuddur.   Dünyada   mövcud   olan   24   arı   cinsinin   2‑si   Azәrbaycandadır. 

Sovet dövründә arıçılıq tәsәrrüfatları qismәn mәrkәzlәşdirilmiş, kiçik tәsәrrüfatlar               
irilәşdirilmiş, zәruri maddi‑texniki baza vә infrastruktur yaradılmışdı. Bu sahәdә peşәkar                   
kadrların hazırlanması, damazlıq‑seleksiya işlәrinin aparılması, zәruri laboratoriyaların             
yaradılması istiqamәtindә xeyli işlәr görülmüşdü. SSRİ dövlәtinin dağılması ilә yeni iqtisadi                     
idarәetmә formasına keçid, ölkә әrazisinin bir hissәsindә müharibә aparılması sovet                   
dövründә yaradılmış digәr tәsәrrüfatlar kimi arıçılıq tәsәrrüfatlarının da dağılmasına                 
gәtirib çıxartdı. Müstәqil qiymәtlәndirmәlәrә görә, 1990‑1999‑cu illәrdә arıçılıq tәsәrrüfatı                 
45   faiz   azaldı  . 1

Müstәqillik qazandıqdan sonra Azәrbaycanda arıçılıq sәnayesi uzun müddәt diqqәtdәn                 
kәnarda qalıb. Arıçılıq әn yaxşı halda bir neçә dövlәt proqramlarında epizodik olaraq әksini                         
tapıb. 2004‑cü ildәn bәri regionlarının sosial‑iqtisadi inkişafı ilә bağlı qәbul edilmiş 3 dövlәt                         
proqramında (2004‑2008‑ci illәr, 2009‑2013‑ci illәr vә 2014‑2018‑ci illәr) arıçılıq                 
tәsәrrüfatlarının inkişafı kәnd tәsәrrüfatının prioritet sahәlәrindәn biri kimi qeyd edilәrәk                   
onun   inkişafının   zәruriliyi   vurğulanıb.  
Arıçılıq sektorunun qanunvericilik bazası 2 fevral 2009‑ci il tarixindә qәbul edilmiş                     

“Arıçılıq haqqında” Qanunu әsasında yaradılıb. Qanunun mәqsәdi arıçılıqda               
seleksiya‑damazlıq işinin yaxşılaşdırılması, yerli arı cinslәrinin vә populyasiyalarının               
genofondunun qorunub saxlanılması vә tәkmillәşdirilmәsi, mәnşәyi bәlli, sabit irsi                 
әlamәtlәrә malik yüksәk mәhsuldar bal arılarının yetişdirilmәsi vә arıçılıq mәhsulları                   
istehsalının artırılması üçün hüquqi zәmin yaratmaqla arıçılığın inkişafına nail olmaq olub.                     
Qanunun qüvvәyә mindikdәn sonra Nazirlәr Kabineti aşağıdakı normativ hüquqi aktları                   
qәbul   edib:  

● Hәvәskar   vә   peşәkar   arıçılıqla   mәşğul   olma   Qaydası    ( Nazirlәr   Kabinetinin 
2009cu   il   5   avqust   tarixli   116   nömrәli   qәrarı   ilә   tәsdiq   edilib) 

● Arıxanalara   baytarlıqsanitariya   pasportunun     (şәhadәtnamәsinin)   verilmә 
Qaydası   vә   Forması     (Nazirlәr   Kabinetinin   2009cu   il   5   avqust   tarixli   116   nömrәli 

1    http://azecology.az/az/news/inthecountry/2070az601rbaycandaar305231305l305q.html  

10 
 

http://azecology.az/az/news/inthecountry/2070-az601rbaycanda-ar305231305l305q.html


qәrarı   ilә   tәsdiq   edilib) 

● Bal   arısı   cinslәrinin   vә   populyasiyalarının   rayonlaşdırılması   Qaydası     (Nazirlәr 
Kabinetinin   2009cu   il   5   avqust   tarixli   116   nömrәli   qәrarı   ilә   tәsdiq   edilib) 

● Dövlәt   seleksiyadamazlıq   (genofond)   arıxanalarının   yaradılması   Qaydası 
(Nazirlәr   Kabinetinin   2009cu   il   5   avqust   tarixli   116   nömrәli   qәrarı   ilә   tәsdiq   edilib) 

● Arıçılıq   tәsәrrüfatlarının   uçotu   Qaydası    (Nazirlәr   Kabinetinin   2009cu   il   5   avqust 
tarixli   116   nömrәli   qәrarı   ilә   tәsdiq   edilib)  

● Arıçılığa   dair   statistik   mәlumatların   tәrtibi   vә   tәqdim   edilmәsi   Qaydası   vә 
Forması    (Nazirlәr   Kabinetinin   2009cu   il   5   avqust   tarixli   116   nömrәli   qәrarı   ilә 
tәsdiq   edilib)  

● Arı   ailәsinin   standart   gücünün   müәyyәn   edilmәsi   Qaydası    (Nazirlәr 
Kabinetinin   2009cu   il   5   avqust   tarixli   116   nömrәli   qәrarı   ilә   tәsdiq   edilib) 

● Rayonlaşdırılmamış   arı   cinslәrinin   Azәrbaycan   Respublikasının   әrazisinә 
gәtirilmәsi   Qaydası    (Nazirlәr   Kabinetinin   2009cu   il   5   avqust   tarixli   116   nömrәli 
qәrarı   ilә   tәsdiq   edilib) 

● Arı   xәstәliklәrinin   müalicәsindә   istifadә   edilәn   dәrman   vasitәlәrinin 
Siyahısı    (Nazirlәr   Kabinetinin   2009cu   il   5   avqust   tarixli   116   nömrәli   qәrarı   ilә 
tәsdiq   edilib) 

● Arıçılıq   sahәsindә   dövlәt   nәzarәtinin   hәyata   keçirilmәsi   Qaydası    (Nazirlәr 
Kabinetinin   2010cu   il   25   yanvar   tarixli   19   nömrәli   qәrarı   ilә   tәsdiq   edilib) 

● Әhalinin   tәhlükәsizliyinin   tәmin   olunması   üçün   sәhiyyә,   tәhsil,   mәdәniyyәt 
müәssisәlәrindәn   arıxanaların   yerlәşdirilmәsi  mәsafәsi   vә   yerlәşdirilmә 
Qaydası    (Nazirlәr   Kabinetinin   2009cu   il   26   oktyabr   tarixli   169   nömrәli   qәrarı   ilә 
tәsdiq   edilib) 

● Xarici   ölkәlәrdә   arıçılıqda   istifadә   olunmuş   inventar   vә  avadanlıqların 
Azәrbaycan   Respublikasının   әrazisinә   idxalının   mәhdudlaşdırılması   halları 
vә  Qaydası    (Nazirlәr   Kabinetinin   2009cu   il   17   sentyabr   tarixli   144   nömrәli   qәrarı 
ilә   tәsdiq   edilib) 

● Arı   ailәlәrinin   zәrәrvericilәri   ilә   mübarizә   tәdbirlәrinin   hәyata   keçirilmәsi 
Qaydası    (Nazirlәr   Kabinetinin   2009cu   il   17   sentyabr   tarixli   144   nömrәli   qәrarı   ilә 
tәsdiq   edilib) 

● Arı   ailәlәrinin   balyığma   vә   yeni   mәskunlaşma   yerlәrinә   köçürülmәsi 
Qaydası    (Nazirlәr   Kabinetinin   2010cu   il   25   yanvar   tarixli   19   nömrәli   qәrarı   ilә 
tәsdiq   edilib) 

 
Bu qaydalar arıçılıq sahәsindә dövlәt nәzarәtinin güclәndirilmәsi, seleksiya‑damazlıq               

(genofond) arıxanalarının yaradılması, digәr arı cinslәrinin ölkәyә gәtirilmәsi, arı ailәlәrinin                   
köçürülmәsi prinsiplәrini vә mexanizmlәrini tәmzimlәyir. Nazirlәr Kabineti hәmçinin arı                 
xәstәliklәrinin müalicәsindә istifadә edilәn 96 növ dәrman vasitәlәrinin Siyahısını tәsdiq                   
edib. 
Arı mәhsullarının keyfiyyәtinә dair ilk milli dövlәt standartları 2015‑ci ildәn sonra                     

hazırlanıb. 2015‑ci ildә Standartlaşdırma, Metrologiya vә Patent üzrә Dövlәt Komitәsinin                   

Kollegiyasının Qәrarı ilә AZS 731‑1‑2015 (OIC/SMIIC 1:2011)  “Halal qida. Ümumi               
rәhbәredici sәnәd”  standartı qәbul edilib vә tәbii bal vә arıçılıq mәhsulları halal qida kimi                         
xarakterizә edilib. Dövlәt Komitәsinin 12 fevral 2016‑cı il tarixli Qәrarı ilә  AZS 8492016                         
“Bal” (CODEX STAN 12‑1981) standartı tәsdiq edilib. Bu standartın arılar tәrәfindәn                     
istehsal olunan, emala verilәn vә bilavasitә, insanın istifadәsi üçün nәzәrdә tutulan bütün                       
bal növlәrinә dair keyfiyyәt göstәricilәrini tәnzimlәyir. Mövcud standartlar arı                 
mәhsullarının keyfiyyәtinin tәmin olunmasını tam tәmin etmәk iqtidarında deyil. Çünki                   
mövcud standart ancaq tәbii balın istehlak xassәlәrinә dair normaların nәzәrdә tutur.                     
Halbuki hazırki dövrdә arıçılıq tәsәrrüfatlarında digәr mәhsullar (propolis, arı südü, arı                     
zәhәri vә s.) alınır. Bundan başqa arı mәhsullarının qablaşdırılmasına, daşınmasına dair                     
standartların   da   qәbuluna   ehtiyac   var.   

Arıçılığının inkişafını tәmin edәn amillәrdәn biri dә arı ailәlәrinin sayının                   
tәlәb olunan hәddә olmasıdır. Son illәr arı ailәlәrinin sayının artması müşahidә edilir.                       
Dövlәt Statistika Komitәsinin mәlumatına görә, 2015‑ci ilin sonuna ölkәmizdә arı                   
ailәlәrinin sayı 251233‑dir. Arı ailәlәrinin 248668‑i ailә kәndli vә ev tәsәrrüfatlarının, 914‑ü                       
fәrdi sahibkrların payına düşür. Ekspertlәr bunu aşağı göstәrici hesab edirlәr. Kәnd                     
Tәsәrrüfatı Nazirliyinin mәlumatına görә, 2020‑ci ildә ölkә üzrә arı ailәlәrinin sayının 310                       
minә çatdırılması proqnozlaşdırılır. Arı ailәlәrinin sayının artırılması ilә yanaşı,                 
mәhsuldarlığının yüksәldilmәsi, damazlıq‑seleksiya işlәrinin yaxşılaşdırılması, istehsal           
olunan balın mәrkәzlәşdirilmiş qaydada qablaşdırılması vә etiketlәmә mәsәlәlәrinin hәyata                 
keçirilmәsi   dә   qarşıda   duran   vәzifәlәrdәn   biridir.  .  2

2006‑2015‑ci illәrdә ölkә üzrә arı ailәlәrinin sayı 2 dәfәdәn çox artaraq 115618‑dәn                       
251233‑ә yüksәlib. Hәr il arı ailәlәrinin artımı orta hesabla 13,6 min olub. İqtisadi rayonlar                           
üzrә arı ailәlәrinin artımı müxtәlif olub. Son 10 ildә әn yüksәk artım (315%) Kәlbәcәr                           
–Laçın iqtisadi rayonun payına düşüb  . Bu, iqtisadi rayonda arı ailәlәrinin sayı 4678‑dәn                       3

19414‑ә   çatıb.    (Cәdvәl   1) 
İkinci әn yüksәk artım Naxçıvan iqtisadi rayonunda qeydә alınıb. Muxtar                   

Respublika әrazisindә arı ailәlәrinin sayı 205% artaraq 23 mindәn 70 minә yüksәlib. Tәkcә                         
Şahbuz rayonunda 20 mindәn, Ordubad vә Culfa rayonlarında isә 13 mindәn çox arı ailә                           
mövcuddur. Bundan başqa Aran iqtisadi rayonunda 161,35%, Yuxarı Qarabağ iqtisadi                   
rayonunda 128,54%, Şәki‑Zaqatala iqtisadi rayonunda 105,85% artım olub. 2016‑cı ildә                   
Bakı şәhәrindә arı ailәlәri mövcud olduğu halda 2015‑ci ildә belә ailәlәrin sayı 0‑a düşüb.                           
Abşeron   iqtisadi   rayonunda   cüzi   dә   olsa   azalma   baş   verib.    (Cәdvәl   1) 

Ölkә üzrә arı ailәlәrinin әn çox cәmlәşdiyi rayon Şahbuz (20147) vә Zaqatala                       
(16418)   rayonlarıdır.  

Cәdvәl      1 
 

20062015ci   illәrdә   ölkә   üzrә   arı   ailәsinin   dәyişmәsi 
 

İqtisadi   rayonlar 
İllәr    İllәr   üzrә   dәyişmә, 

()   azalma,   (+) 2006  2015 

2   Kәnd   Tәsәrrüfatı   Nazirliyinin   rәsmi   internet   saytı    
http://www.agro.gov.az/7nazirheydrsdovgoranboyrayonundavtndalarqbuledib.html  
3   Kәlbәcәr   –Laçın   iqtisadi   rayonu   işğal   altında   olduğunda   bu   göstәrici   hәmin   iqtisadi   rayonun   arıçıları   haqqında 
mәlumatı   әks   etdirir 

artma)   
 
Gәncә‑Qazax   iqtisadi   rayonu  23465  37107  58,14% 
Şәki‑Zaqatala   iqtisadi   rayonu  20221  41625  105,85% 
Lәnkәran   iqtisadi   rayonu  19861  32483  63,55% 
Naxçıvan   iqtisadi   rayonu  23067  70396  205,18% 
Kәlbәcәr   –Laçın   iqtisadi   rayonu  4678  19414  315,01% 
Dağlıq   Şirvan   iqtisadi   rayonu  9105  18331  101,33% 
Quba‑Xaçmaz   iqtisadi   rayonu  7621  15137  98,62% 
Aran   iqtisadi   rayonu  2890  7553  161,35% 
Yuxarı   Qarabağ   iqtisadi   rayonu  3560  8136  128,54% 
Abşeron   iqtisadi   rayonu  1055  1051  ‑0,38% 
Bakı   şәhәri  95  0  ‑100,00% 
   
CӘMİ  115618  251233  117,30% 

Mәnbә:   Dövlәt   Statistika   Komitәsi 
 

Arı ailәlәrinin regionlar üzrә yerlәşmәsinә diqqәt yetirәndә mәlum olur ki, әn çox                       
arı ailәsinin tәmәrküzlәşdiyi iqtisadi rayon Naxçıvandır. Ölkә üzrә arı ailәsinin 28%‑i bu                       
regionun payına düşür. Son 10 ildә Muxtar Respublikanın payı әhәmiyyәtli dәrәcәdә artıb.                       
2006‑cı ildә onun payı 20%‑dәn az olub. İkinci әn böyük paya malik Şәki‑Zaqatala iqtisadi                           
rayonun payı bu dövrdә 17,5%‑dәn 16,6%‑ә düşüb. Lәnkәran iqtisadi rayonunda azalma                     
17,2%‑dәn 12,9%‑ә enib. Gәncә‑Qazax iqtisadi rayonunda arı ailәlәrinin payı 20,3%‑dәn                   
14,77%‑ә qәdәr azalıb. Ümumәn götürdükdә ölkә üzrә arı ailәlәrinin 72,3%‑i 4 iqtisadi                       
rayonun (Gәncә‑Qazax, Şәki‑Zaqatala, Lәnkәran, Naxçıvan) payına düşür.  (Qra�k 1 vә                   
2)  

 
Qrafik   1.   Arı   ailәlәrinin   regionlar   üzrә   paylanması   (2006) 
 

 

13 
 



 
 

Qrafik   2.   Arı   ailәlәrinin   regionlar   üzrә   paylanması   (2015) 
 
 
Dövlәt Statistika Komitәsinin 2014‑cü il üzrә mәlumatına görә, ölkә üzrә ev                     

tәsәrrüfatlarının 1,2%‑dә arıçılıq tәsәrrüfatı mövcuddur. Kәnd yerlәrindә ev               
tәsәrrüfatlarının 2,2%‑i, şәhәr yerlәrindәkilәrin isә 0,3%‑i arıçılıqla mәşğul olurlar.                 
Naxçıvan (4%), Şәki‑Zaqatala (3,4%), Gәncә‑Qazax (2,8%) regionunu tәmsil edәn ev                   
tәsәrrüfatlarında arıçılıqla mәşğuliyyәt digәrlәri ilә müqayisәdә daha yüksәkdir. Ev                 
tәsәrrüfatlarının tәrkibinin analizi göstәrir ki, say tәrkibi 5 nәfәrdәn ibarәt olan                     
tәsәrrüfatlar arıçılığa daha çox önәm verir. Belә tәsәrrüfatların 1,6%‑i arıçılıqla mәşğul olur.                       
Ev tәsәrrüfatlarının başçısının tәhsil sәviyyәsi yüksәk olduqca arıçılıq fәaliyyәtinә maraq                   
da yüksәlir. Ev tәsәrrüfatlarının müayinәsi göstәrir ki, başçının tәhsil sәviyyәsi ali olan ev                         
tәsәrrüfatları digәrlәri ilә müqayisәdә arıçılığa daha çox üstünlük verib. Belә tәsәrrüfatların                     
1,8%‑nin arısı mövcuddur. Halbuki ümumi orta tәhsil üzrә 1,3%, ortaixtisas tәhsil üzrә                       
0,8%, әsas tәhsil üzrә 0,7% tәşkil edir. Tәsәrrüfat başçısının yaş qrupu 30‑50 yaşı olan ev                             
tәsәrrüfatları   üstünlüyә   malikdir. 

Dövlәt Statistika Komitәsinin ev tәsәrrüfatlarının müayinәsinin nәticәlәri göstәrir ki,                 
әhalinin gәlirlәri ilә arıçılığa maraq arasında әlaqә var . Әhalinin gәlirlәri artdıqca arıçılığa                       
meyl dә artır. Ev tәsәrrüfatlarının 1‑ci gәlir kvintilinә daxil olan az gәlirli qrupunn 0,5%‑dә                           
arı   mövcud   olduğu   halda   sonuncu   –   5‑ci   kvintildә   bu   göstәrici   1,8%‑ә   yüksәlir.    (Qra�k   3)  

Qrafik   3.   Arı   ailәlәrinin   ev   tәsәrrüfatlarının   gәlirlәri   üzrә   bölgüsü   (2014) 
 
Arı ailәlәrinin sayının artması arı tәsәrrüfatlarının sayının artmasını şәrtlәndirib.                 

Ancaq bugünә qәdәr onların sayının dәqiq uçotu aparılmayb. İstәr Dövlәt Statistika                     
Komitәsinin rәsmi internet saytında, istәr dövlәt qurumları ilә müzakirәlәrdә, istәrsә dә                     
arıçılarla söhbәtdә arı tәsәrrüfatlarının dәqiq sayını müәyyәnlәşdirmәk mümkün olmayıb.                 
Azәrbaycan Arıçılar İifaqının sәdri Şamil Quliyev ölkәdә tәxminәn 8‑10 min arı                     
tәsәrrüfatının olduğu qәnaәtindәdir. Onun sözlәrinә görә, 10 il әvvәl belә tәsәrrüfatların                     
sayı 5‑6 min civarında olub vә ildәn‑ilә onların sayı artır.  Şәki rayonundan Qinyat oğulları                           
şirkәtinin rәhbәri Lәtif Qinyatoğlu da arıçıların sayının 8 min civarında olduğunu                     
tәsdiqlәyir. Belә olan halda bir arı tәsәrrüfatında qulluq edilәn arı ailәlәrinin orta sayı ölkә                           
üzrә 25‑31 arasında dәyişir. Bu isә normal arıçılıq tәsәrrüfatı qurmaq üçün, istehsal olunan                         
tәbii   balın   maya   dәyәrini   aşağı   salmaq   baxımından   azdır.  

Ölkәnin tәbii bal istehlakına olan tәlәbatının 2400‑2500 tonu daxili istehsal hesabına                     
tәmin edilir. Son 10 ildә tәbii bal istehsalı 2 dәfәdәn çox artsa da tәlәbatı tam ödәmәk                               
iqtidarında deyil. Tәbii bal istehsalı 2013‑cü ildә әn yüksәk hәddә qalxıb, sonradan                       
azalaraq   2,4   min   tona   düşüb.    (Qra�k   4) 

 

 
Qrafik   4.   20062015ci   illәrdә   ölkә   üzrә   bal   istehsalının   illәr   üzrә   dәyişmәsi,   min   ton 
 
Müxtәlif rәylәrә görә, ölkәnin tәbii bala olan potnsial istehlakının әn yaxşı halda                       

yarısı daxili istehsal hesabına tәmin edilә bilәr. Dövlәt Gömrük Komitәsinin rәsmi                     
mәlumatına görә, 2015‑ci ildә Azәrbaycana ümumi dәyәri 188,4 min ABŞ dollar olan 69,66                         

ton hәcmindә tәbii bal idxal olunub. 2015‑ci il әrzindә ölkәdәn 40,41 min ABŞ dollar olan                             
3,62 ton tәbii bal ixrac olunub. İdxal olunan tәbii balın hәr kq‑ının qiymәti orta hesabla 2,7                               
ABŞ   dolları,   ixrac   olunan   balın   hәr   kq‑ı   isә   11,2   ABŞ   dolları   olub.    (Cәdvәl   2) 

 
20112015ci   illәrdә   tәbii   balın   idxal   vә   ixrac   vәziyyәti 

Cәdvәl   2 
 

İllәr  İdxal  İxrac 
Miqdarı 
(ton) 

Mәblәği 
(min   ABŞ 
dolları) 

Miqdarı 
(ton) 

Mәblәği 
(min   ABŞ   dolları) 

 
2011  39,3  101,8  ‑  ‑ 
2012  56,9  190,0  0,01  0,1 
2013  59,1  171,7  ‑  ‑ 
2014  63  184,1  0,1  1 
2015  69,66  188,4  3,62  40,41 

Mәnbә:   Dövlәt   Gömrük   Komitәsi  
 
Son beş ildә tәbii balın idxalında artım tendensiyası müşahidә edilib. 2011‑ci ildә                       

idxal olunan tәbii balın miqdarı 39,3 ton olduğu halda 2015‑ci ildә 69,66 tona qәdәr artıb.                             
Bu   müddәtdә   artım   77,3%   tәşkil   edib.    (Qra�k   5) 

 

 
 

Qra�k   5.   20112015ci   illәrdә   tәbii   balın   idxalı   tendensiyası 
 
İdxaldan fәrqli olaraq ixrac son beş ildә qeyri‑sabit olub. 2011 vә 2013‑cü illәrdә                         

xarici ölkәlәrә ümumiyyәtlә tәbii bal göndәrilmәyib. 2012‑ci ildә 10 kq, 2014‑cü ildә 100                         
kq   ixrc   olduğu   halda   2015‑ci   ildә   3,62   ton   bal   göndәrmәk   mümkün   olub.    (Cәdvәl   2) 

Rәsmi mәlumatlara görә, Azәrbaycana 2015‑ci ildә 11 ölkәdәn tәbii bal idxal                     
olunub. Әsas idxalatçı ölkәlәr Almaniya, Türkiyә, Rusiya vә Ukrayna olub. Cәmi idxalın                       
87%‑i bu ölkәlәrin payına düşüb. Әn ucuz tәbii bal Ukrayna (1,72 USD/kq) vә                         
Avstriyadan (1,54 USD/kq), әn bahalı tәbii bal Fransadan (6,71 USD/kq) idxal olunub.                       
(Cәdvәl   3) 

2015ci   ildә   tәbii   balın   idxal   olunduğu   ölkәlәr 
Cәdvәl   3 

 
Ölkәlәr  İdxal 

Miqdarı 
(ton) 

Mәblәği 
(min   ABŞ   dolları) 

1   kqın   orta   idxal   dәyәri  
(ABŞ   dolları) 

1. Almaniya  22,03  54,67  2,48 
2. Türkiyә  21,59  42,8  1,98 
3. Rusiya  9,92  44,35  4,47 
4. Ukrayna  6,71  11,56  1,72 
5. Avstriya  2,87  4,42  1,54 
6. Fransa  2,36  15,83  6,71 
7. Qırğızıstan  1,76  6,3  3.58 
8. İtaliya  1,28  5,24  4,09 
9. İsveçrә  0,51  1,67  3,28 
10. Belorus  0,35  0,91  2,6 
11. İspaniya  0,28  0,65  2,32 
Mәnbә:   Dövlәt   Gömrük   Komitәsi  
 
Müstәqil araşdırmalar vә müşahidәlәr göstәrir ki, 3‑cü cәdvәldәki ölkәlәrlә                 

Azәrbaycana hәmçinin Gürcüstan vә İrandan böyük hәcmdә tәbii bal gәtirilir, ancaq                     
onların   qeydiyyatı   aparılmır.  

Azәrbaycanda qeyri‑neft ixracının artırılmasının prioritet olaraq qarşıya qoyulduğu               
bir vaxtda tәbii balın ixracının vacibliyi gündәmә gәlir. Ancaq araşdırmalar vә ekspert                       
rәylәri göstәrir ki,  tәbii balın ixrac potensialı zәifdir. Tәdqiqatın hazırlanmasında                   
qarışıya qoyulan hәdәflәrdәn biri dә Azәrbaycan balının ixrac potensialını araşdırmaq                   
olub. Araşdırma nәticәsi göstәrdi ki, tәbii bal ixracına bir neçә amil mane olur.  Birinci amil                             
yerli balın qiymәtinin baha olmasıdır. 2015‑ci ildә Azәrbaycandan 3,62 ton tәbii bal ixrac                         
olunub. Bu, son 5 ildә әn yüksәk göstәricidir. İxracın ümumi dәyәri 40,41 min ABŞ dolları                             
olub. İxracın orta qiymәti tәbii balın hәr kq‑ı üçün 11,2 dollar olub. Halbuki bu qiymәt                             
ölkәyә idxal olunan әn bahalı Fransa balından (6,71 ABŞ dolları) tәxminәn 2 dәfә çoxdur.                           
(Cәdvәl   3) 

Dünya bazarlarında tәbii balın ixrac qiymәti aşağıdır. Mәsәlәn, dünyanın 15 әn çox                       
bal istehsal edәn 15 ölkәsi üzrә orta ixrac qiymәti 3,2 dollardır. Onlar arasında әn ucuz                             
qiymәt Malayziyada (1 kq ‑ 1,6 dollar), әn baha qiymәt Macarıstandandadır. (1 kq ‑ 4,4                             
dollar)    (Cәdvәl   6) 

Azәrbaycanda İxracın vә İnvestisiyaların Tәşviqi Fondunun (AZPROMO) rәhbәri               
Rüfәt Mәmmәdov qiymәt amili ilә yanaşı, ixrac üçün tәbii balın lazımi miqdarda vә                         
keyfiyyәtdә olmasını da zәruri sayır. Onun sözlәrinә görә, Azәrbaycanda böyük hәcmdә                     
bal istehsal edәn tәsәrrüfatlar yoxdur, daha çox pәrakәndә istehsalçılardan ibarәtdir.                   
Müsahib bildirdi ki, bu sahәyә yeni impulsun verilmәsi vә ixrac imkanlarının artırılması                       
üçün hazırda Arıçılar Assosiasiyasının yaradılması istiqamәtindә işlәr gedir. Bu Assosiasiya                   
vasitәsilә ilkin mәrhәlәdә Azәrbaycanda istehsal olunan bal vә bal mәhsullarının әrәb                     
ölkәlәrinә ixracı planlaşdırılır. Onun sözlәrinә görә, qiymәt rәqabәtini uduzmamaq üçün                   
bal xam mal şәklindә ixrac olunacaq. R.Mәmmәdova görә, hazırda Azәrbaycan balının                     
vahid brend adı altında dünyaya çıxarılması üzәrindә iş gedir. Lakin balın müxtәlif                       

tәsәrrüfatlardan gәlmәsi tәrkib vә keyfiyyәt baxımından vahib brend yaratmağa çәtinlik                   
yaradır. Bir çox hallarda beynәlxalq standartlara uyğun keyfiyyәtin tәmin edilmәmәsi dә                     
ixrac   üçün   әsas   çәtinliklәrdәn   biridir.  

Tәbii balın hazırda ölkә bazarlarında satış qiymәti hәr kq üçün 20‑25 manat                       
arasında dәyişir. Dövlәt Statistika Komitәsinin rәsmi mәlumatına görә, 2012‑2015‑ci illәrdә                   
tәbii   balın   orta   satış   qiymәti   15,82   manatdan   18,14   manata   yüksәlib.    (Qra�k   6) 

 

 
 

Qrafik   6.   20122015ci   illәrdә   tәbii   balın   orta   satış   qiymәti,   1   kq/AZN 
 

Azәrbaycanda arı tәsәrrüfatlarının analizi göstәrdi ki, tәbii balın maya                 
dәyәri yüksәkdir vә  idxal ballarına qiymәt rәqabәtindә uduzur. Arı ailәlәrinin                   
mәhsuldarlığının aşağı olması istehsal olunan tәbii balın maya dәyәrinin baha olmasına                     
gәtirib çıxarır. Bu isә daha ucuz başa gәlәn xarici ölkә balına rәqabәt apara bilmir. 2015‑ci                             
ildә ölkәyә 11 ölkәdәn bal idxal olunub. Bu ölkәlәrin 4‑nin (Almaniya, Türkiyә, Ukrayna,                         
Avstriya) ümumi idxalda payı 53% olub. İdxal olunan tәbii balın 1 kq‑nın orta idxal qiymәti                             
1,5‑2.5 ABŞ dolları (1,54 – 2,57 AZN  ) olub. Әn bahalı tәbii bal olan Fransa balının idxal                               4

qiymәti   6,71   ABŞ   dolları   (6,9   AZN)   olub.  
Daha çox sәnaye üsulu ilә bal istehsala üstünlük verәn vә buna görә balın maya                           

dәyәrini aşağı salmağa müvәffәq olan  Qax rayonu Bal Evinin rәhbәri Bәdrәddin                     
Hәsrәtov un sözlәrinә görә, 1 kq balın maya dәyәri 4‑5 manata bәrabәrdir. Müxtәlif                       
regionlarda fәaliyyәt göstәrәn arıçılıq tәsәrrüfatlarının sahiblәrindәn götürülmüş qısa               
sorğunun nәticәlәri göstәrir ki, Xızı rayonunda oturaq arıçılıqda tәbii balın maya dәyәri 4‑5                         
AZN, köçәri arıçılıqda 9‑10 AZN‑dir. Göygöl vә Füzuli (Horadiz) rayonlarında tәbii balın                       
hәr kq‑ı orta hesabla 4‑5 manata başa gәlir. Daşkәsәn, Lәnkәran, Qәbәlә, Goranboy                       
rayonlarında bu göstәrici 6–7 manat, Şәmkir, Gәdәbәy, Abşeron, Şamaxı, Ağsu                   
rayonlarında   8‑9   manat,   Tovuz   vә   Qax   rayonlarnda   10‑11   manat   tәşkil   edir.  

Göründüyü ki, maya dәyәri ucuz baş gәlәn tәbii balın qiymәti (4‑5 AZN) idxal                         
olunan balın qiymәtindәn (1,54 ‑ 2,57 AZN) 2 dәfәyәdәk çoxdur. Bu isә yerli tәbii balın                             
qiymәt   rәqabәti   qabiliyyәtini   aşağı   salır.  

Tәbii balın maya dәyәrinin yüksәk olmasının әsas sәbәbi a rıların balverimi                   
mәhsuldarlığının çox aşağı olmasıdır. Azәrbaycanda arı ailәlәrinin balverimi sәviyyәsi                 
ilә bağlı vahid statistik bazası mәlumat yoxdur. Mәhsuldarlıq regionlardan vә arı                     

4    2015ci   ildә   1   ABŞ   dollarının   manata   nәzәrәn   rәsmi   mәzәnnәsi   orta   hesabla   1   ABŞ   dolları   =   1,0261   AZN   olub. 
Mәrkәzi   Bankın   rәsmi   statistik   bülleteni.   05/2016       www.cbar.az  

növlәrindәn asılı olaraq dәyişir. Tәdqiqatı hazırlayanlar müxtәlif rayonlarda bir arı ailәsinin                     
bal vermәk imkanının müәyyәnlәşdirmәk üçün qısa araşdırma aparıb vә bir sıra                     
rayonlarda fәaliyyәt göstәrәn arı tәsәrüüfatları ilә әlaqә saxlayaraq mәhsuldarlıq                 
sәviyyәsini öyrәnib. Mәlum olub ki, arı tәsәrrüfatlarında balverimi sәviyyәsi 5‑20 kq                     
invervalında dәyişir. Gәdәbәy rayonunda arı ailәsinin balverimi 5‑6 kq olduğu halda,                     
Tovuz, Şәmkir, Abşeron, Qax, Goranboy rayonlarında 7‑8 kq, Salyan, Daşkәsәn,                   
Lәnkәran, Qusar, Şabran, Şәki, Qәbәlә, Şamaxı rayonlarında 9‑10 kq, Göygöl, Astara                     
rayonlarında   15‑20   kq   tәşkil   edir.  

Arı mütәxәssislәri ilә müzakirәlәrdә Azәrbaycanda ari ailәlәrinin mәhsuldarlığının               
aşağı olması vurğulanır.  Kәnd Tәsәrrüfatı Nazirliyinin heyvandarlığın inkişafı şöbәsinin                 
müdiri Qalib Әbdülәliyev in fikrincә, ölkәdә bir arı ailәsi orta hesabla 8 kq‑a qәdәr bal verir.                             
Bәzi tәsәrrüfatlarda apardığmız müşahidәlәr vә müsahibәlәr bu göstәricinin daha yüksәk                   
olduğunu göstәrir.  İsmayıllı rayonunda fәrdi arıçılıq tәsәrrüfatının sahibi Tofiq                 
Bayramov un sözlәrinә görә, onun saxladığı arı ailsinin balverimi 25‑30 kq‑dır.  Qax                     
rayonda iri arıçılıq tәsәrrüfatı olan Bal Evinin rәhbәri Bәdrәddin Hәsrәtov mәhsuldarlığın                     
20 kq olduğunu bildirib. Digәr iri tәsәrrüfat ‑  Şәki rayonu, Qinyat oğulları şirkәtinin                         
rәhbәri   Lәtif   Qinyatoğlu nun   mәlumatına   görә,   bu   göstәrici   18‑20   kqdır.  

Xarici ölkәlәrin tәcrübәlәri göstәrir ki, bәzi ölkәlәrdә arı ailәlәrinin balverimi                   
sәviyyәsi   40‑50   kq‑a   çatır.   ( bax:     xarici   tәcrübә   bölmәsinә )   

Azәrbaycan Arıçılar İifaqının sәdri Şamil Quliyev in sözlәrinә görә, normal                 
tәsәrrüfat fәaliyyәti üçün әn azı 200 arı ailәsi olmalıdır. Әgәr işlәr düzgün qurularsa, tәlәb                           
olunan qaydalara әmәl olunarsa, ilә әn azı 4 ton bal әldә etmәk olar. İstehsal edilәn tәbii                               
balın maya dәyәri 4‑5 manata başa gәlir. Iqlim şәraitindәn asılı olaraq bu göstәrici 2‑3                           
manata da düşә bilәr. Mәrkәzi Bankın rәsmi mәzәnnәsini 1 dollar = 1.60‑1.65 AZN                         
götürsәk onda 200 arı ailәsi tәsәrrüfatında istehsal olunan tәbii balın 1 kq‑ı 2,5‑3 dollar olar.                             
Bu   isә   qiymәt   baxımından   rәqabәt   qabiliyyәtli   hesab   oluna   bilәr.  

Arıçılıq tәkcә gәlir mәnbәyi deyil, hәmçinin ölkәnin ekoloji inkişafı, regionlarda                   
mәşğulluğun artırılması vә ölkә iqtisadiyyatının neftdәn asılılığının azaldılması               
istiqamәtindә   atılacaq   addımlara   töhfә   verәcәk   sahәdir.   

Azәrbaycan Arıçılar İifaqının sәdri Şamil Quliyev in sözlәrinә görә, Azәrbaycanda                 
arıçılığın inkişafına 20 milyon dollar vәsait yatırılarsa, artıq 6 ildәn sonra әn azı 50‑60                           
milyon dollar qazanc әldә etmәk olar. Bu sahәyә yatırılan investisiya 3 ildәn başalayaraq                         
gәlir vermәk imkanına malikdir. Azәrbaycanda arı ailәlәrinin sayını 261 mindәn 600 minә                       
çatdırmaq olar. Belә olan vәziyyәtdә arıçılıq tәsәrrüfatlarının sayını xeyli artırmaq olar, bu                       
isә   hәmin   ailәlәrin   sosial   vәziyyәtini   yaxşılaşdırılmasına   dәstәk   ola   bilәr.  

Azәrbaycanda arıçılığın inkişafı üçün әn әlverişli iqlim Aran regionu olsa da intensiv                       
kәnd tәsәrrüfatı әkinçiliyi belә tәsәrrüfatlara problem yaradır. Әkin sahәlәrinin                 
dәrmanlanması sonda hәmin dәrmanları nektar vә çiçәk tozu qismindә götürәn arıların                     
zәhәrlәnәrәk mәhv olmasına gәtirib çıxarır. Әkinçilik hәm dә tәbii balın tәrkibindә                     
lazımsız   qatqıların   olmasına   yol   açır.   Belә   balı   isә   ixrac   etmәk   ümumiyyәtlә   mümkün   deyil. 

Azәrbaycanda arıçılığın yem bazasını ‑ aran, dağәtәyi vә dağlıq әrazilәrin bitki                     
örtüyü tәşkil edir. Respublikamızın tәbii‑coğrafi vә iqlim şәraitini, eyni zamanda bitki                     
örtüyünün müxtәlifliyini nәzәrә alaraq, arı ailәlәrinin normal inkişafını tәmin etmәk üçün                     
onların mövsüm әrzindә azı beş dәfә köçürülmәsini tәmin etmәk lazımdır. Ancaq                     
köçürmәlәr problem yaradır. İri tәsәrrüfatlar arı ailәlәrinin iqlimdәn asılı olaraq köçürsәlәr                     
dә, kiçik tәsәrrüfatlar ilboyu eyni yerdә saxlamağa üstünlük verirlәr. Bәzi hallarda                     
köçürmә qaydalarına da düzgün әmәl edilmir. Arı ailәlәri arasındakı mәsafәyә diqqәt                     
yetirilmir, arı ailәlәri tәlәb olunandan çox sayda bir yerә yığılır. Bütün bunlar                       
mәhsuldarlığa mәnfi tәsir göstәrmәklә bal istehsalının sәviyyәsini aşağı salır. İstehsala                   

mane olan amillәrdәn biri dә arı tәsәrrüfastlarının meşәlәrә buraxılmamasıdır. Bütün                   
dünyada arı tәsәrrüfatları xüsusi imtiyaza malikdirlәr vә onlar meşәlәrә buraxılırlar. Hәa                     
bәzi ölkәlәrdә arıçılığın inkişafı üçün yeni meşәlәrinin (mәsәlәn, akasiya) salınmasına                   
üstünlük   verirlәr.   Azәrbaycanda   isә   bununla   bağlı   problemlәr   olur.  

Azәrbaycanda tәmiz vә keyfiyyәtli bala tәlәbatın yüksәk olmasına rәğmәn satış                   
problemlәri qalmaqdadır. Daxili bazara saxta balların gәtirilmәsi tәbii balın satışına                   
problem yaradır. Tәbii balın satışı әsasәn pәrakәndә qaydada hәyata keçirilir. Topdansatış                     
kanalları mövcud deyil. Pәrakәndә satış ticarәt şәbәkәlәrindә satış, fәrdi satış vә müvafiq                       
dövlәt qurumlarının tәşkil etdiyi yarmarkalarda satışdan ibarәtdir. Arıçılıq tәsәrrüfatlarının                 
az bir hissәsi istehsal etdiklәri tәbii balı özlәri qablaşdıraraq pәrakәndә ticarәt                     
şәbәkәlәrindә satmağa üstünlük verirlәr. Әksәr arıçılar satışı fәrdi qaydada, öz                   
tәsәrrüfatında hәyata keçirmәyә üstünlük verir. Bu tip satış bir qayda olaraq kiçik                       
tәsәrrüfatlara   xasdır. 

Xeyli müddәtdir әnәnәvi olaraq hәr il ölkәnin paytaxtında vә ayrı‑ayrı regionlarında                     
Kәnd Tәsәrrüfatı Nazirliyinin dәstәyi ilә bal yarmarkaları keçirilir. Belә yarmarkalar                   
arıçılara satış imkanları yaratsa da tәәssüf ki saxta vә keyfiyyәtsiz balların hәmin                       
yarmarkalara yol tapması nәticәsindә insanların tәbii bala etibarı itirir. Bazarda xeyli                     
miqdarda saxta vә keyfiyyәtsiz bal mövcuddur. Peşәkar arıçılar belә halların qarşısını                     
almaq üçün yarmarkalarda satılan tәbii balın yoxlanmasına dair qaydaların                 
sәrtlәşdirilmәsinin tәrәfdarıdırlar. Mәsәlәn, Kәnd Tәsәrrüfatı Nazirliyi yanında Dövlәt               
Baytarlıq Nәzarәti Xidmәti tәrәfindәn Baytarlıq‑Sanitariya Ekspertiza Laboratoriyalarında             
aparılmız yoxlamanın nәticәsi olaraq 2015‑ci ilin oktyabr ayının 10‑dan noyabr ayının 10‑a                       
kimi Bakı şәhәrindә keçirilmiş bal yarmarkasına gәtirilәn bal vә digәr arı mәhsullarının                       
laboratoriya müayinәsi zamanı keyfiyyәt göstәricilәri standartlara uyğun olmayan 17                 
tondan   artıq   bal   satışdan   kәnarlaşdırılıb  .  5

İctimai iaşә vә turizm obyektlәrindә qablaşdırılmamış ballardan istifadә olunur.                 
Xarici ölkәlәrdә otellәrdә tәbii balı kiçik qablarda qablaşdırıldığı halda Azәrbaycandakı                   
otellәrin әksәriyyәtindә müştәriyә açıq halda bal verilir. Hәmin balın keyfiyyәtli olması isә                       
sual   doğurur.  

Arıçılığın inkişafına dәstәk ola bilәcәk mexanizmlәrdәn biri dә arıçıların müxtәlif                   
birliklәrdә cәmlәşәrәk qüvvәlәrini sәfәrbәr etmәlәridir. Bu, hәm ölkә daxilindә problemlәrin                   
sistemlәşdirilәrәk qәrar qәbul edәn şәxslәrә çatdırılması, hәm dә beynәlxalq tәşkilatlarda                   
tәmsilçilik baxımından әhәmiyyәtlidir. Ölkә daxilindә qüvvәlәrini cәmlәşdirilmәsi             
istiqamәtindә müәyyәn tәşәbbüslәr olsa da beynәlxalq sәviyyәdә tanıtım tәәssüf ki, arzu                     
olunan sәviyyәdә deyil. Uzun müddәt pәrakәndә şәkildә fәaliyyәt göstәrmiş arıçılar                   
sәslәrinin yaxşı eşidilmәsi üçün son illәr tәşkilatlanmağa tәşәbbüs göstәrirlәr. Artıq ölkә                     
arıçılarının әhәmiyyәtli hissәsi 2008‑ci ildә yaradılmış  Azәrbaycan Arıçılar İifaqı nda                 
birlәşiblәr  . İifaqın yaradılmasında әsas mәqsәd ilk öncә Azәrbaycanda fәaliyyәt göstәrәn                   6

arıçılar birliklәrini bir araya gәtirmәk, onların әlaqәlәndirilmiş fәaliyyәtini tәmin etmәk vә                     
sonda ölkә arıçılığını tam әhatә edәn tәşkilatlanmaya nail olmaqdır. İifaqın 22 rayonda                       
nümayәndәliyi   fәaliyyәt   göstәrir.  

Bundan başqa bal istehsalını stimullaşdırmaq vә ixrac potensialını artırmaq üçün                   
2016‑cı ilin fevralından etibarәn  Arıçılar Assosiasiyası nın yaradılmasına start verilib.                 
Assosiasiya rәsmi qeydiyyatdan keçmәdiyindәn hәlәki fәaliyyәt başlayıb. Assosiasiyanın               
yaradılmasında mәqsәd Azәrbaycan arıçılarının beynәlxalq sәviyyәdә әlaqәlәrini             
güclәndirmәk, dünya sәviyyәsindә tanıtımına nail olmaqdır. Assosiasiya qeydiyyatdan               

5    “2015ci   ilin   Azәrbaycan   Respublikasında   “Kәnd   tәsәrrüfatı   ili”   elan   edilmәsi   haqqında   Tәdbirlәr   Planı”nın   icrası 
üzrә   2015ci   ildә   görülmüş   işlәr   barәdә   MӘLUMAT.    www.agro.gov.az  
6   Azәrbaycan   Arıçılar   İttifaqının   rәsmi   internet   saytı       http://ari.org.az/  

keçdikdәn sonra Arıçılar Assosiasiyasının Beynәlxalq Federasiyası olan Apimondiyaya üzv                 
olmağı qarşısına mәqsәd qoyub. Apimondiyanın hazırda 94 tam, 20 assosiativ üzvü var  .                       7

Tәәssüflә qeyd etmәliyik ki, Azәrbaycanı hәmin beynәlxalq qurumda hansısa birlik tәmsil                     
etmir. Vaxtilә Azәrbaycanı “Qızıl pәtәk” ictimai birliyi tәmsil etsә dә hazırda bu qurum                         
işlәmir. Keçmiş SSRİ ölkәlәrinin demәk olar hamısı hәmin qurumda bir vә ya iki tәşkilatla                           
tәmsil olunur. Hәa qonşu Türkiyәnin 6 tәşkilatı tәmin Federasiyasının üzvüdür. Belә                     
qurumda tәmsilçilik Azәrbaycan arıçılığı sәnayesini dünyaya tanıtmaqla yanaşı,               
beynәlxalq әlaqәlәrin güclәndirilmәsi, qabaqcıl texnologiyaların mәnimsәnilәrәk ölkәdә             
tәtbiq   etmәk   baxımından   faydalıdır.   

Arıçılar son vaxtlar müşahidә edilәn arıların cırlaşması tendensiyasından               
narahatçılıqlarını ifadә edirlәr. Arıların cırlaşması mәhsuldarlığa mәnfi tәsir göstәrir.                 
Mütәxәssislәr bunun sәbәbini  damazlıqseleksiya işlәrinin xaotik, sistemsiz             
aparılması ilә әlaqәlәndirirlәr.  Kәnd Tәsәrrüfatı Nazirliyinin heyvandarlığın inkişafı               
şöbәsinin müdiri Qalib Әbdülәliyev damazlıq‑seleksiya işlәrinin sistemsiz, mәslәhәtlәşmә               
olmadan aparılmasını arıların cırlaşmasında әsas sәbәb kimi göstәrir. Onun fikrincә,                   
qanunvericiliyә görә, arı cinslәri ancaq elmi‑tәdqiqat mәqsәdilә idxalına icazә olduğu halda                     
bәzi hallarda arıçılar şәxsi tәşәbbüs göstәrәrәk müxtәlif ölkәlәrdә yeni arı cinslәri gәtirirlәr.                       
Bu isә sonda arı cinslәrinin bir‑biri ilә qarışaraq onların cırlaşmasına gәtirib çıxarır.  Qax                         
rayonu Bal Evinin rәhbәri Bәdrәddin Hәsrәtov da qeyd edir ki, seleksiya‑damazlıq işlәrinin                       
aparılmaması arıların çırlaşmasına gәtirib çıxarır.  İsmayıllı rayonunda fәrdi arıçı Tofiq                   
Bayramov un fikrincә, arıların cırlaşmasının sәbәbi arı şanlarının vaxtlı‑vaxtında               
dәyişdirilmәmәsidir.  Azәrbaycan Arıçılar İifaqının sәdri Şamil Quliyev in yanaşmasna               
görә  , Azәrbaycanda qiymәtli yerli arı genefondu var vә hal‑hazırda yerli arı genofondu                       8

mәhvolma tәhlükәsi ilә qarşılaşıb. Tәxirә salınmadan yerli arı genefondu üzәrindә dövlәt                     
tәrәfindәn tәsdiq olunmuş damazlıq‑seleksiya proqramı çәrçivәsindә müntәzәm olmaqla,               
çoxistiqamәtli vә kompleks tәyinatlı seleksiya işlәrinin aparılması vacibdir. Seleksiya                 
xüsusi dövlәt proqramı ilә hәyata keçirilәrsә vә eyni zamanda bütün arı populyasiyalarını                       
әhatә edәrsә, o zaman mәhsuldarlıq 45‑50 faiz arta bilәr. Onun fikrincә, arı genefondunun                         
qorunması vә yaxşılaşdırılması üçün 10 damazlıq, 200‑ә qәdәr ixtisaslaşmış, modern sәnaye                     
istehsallı   arıçılıq   tәsәrrüfatının   yaradılmasına   ehtiyac   var.  

Ekspertlәr hesab edir ki, Azәrbaycan iqliminә vә faunasına daha çox Boz Qafqaz vә                         
Sarı İran arı cinslәri uyğun gәlir. Cәnub regionunda Sarı İran arıları, şimal rayonlarında                         
Qabaqtәpә   arıları   әnәnәvi   sort   sayılır. 

Arıçılığın inkişafına mane olan amillәrdәn biri dә  arıçılıq üzrә kadr qıtlığının                     
mövcudluğudur. Araşdırma göstәrir ki, ölkәdә kifayәt qәdәr arıçılıq tәsәrrüfatlarının                 
olmasına rәğmәn bu sahәdә peşәkar kadrlar yox dәrәcәsindәdir. Tәsәrrüfat sahiblәri                   
arıçılıq sahәsndә müәyyәn biliyә malik olsalar da, xırda istisnalarla onların fәaliyyәti daha                       
çox hәvәskar fәaliyyәtdәn ibarәtdir. Müşahidәlәrimizdәn, ekspertlәrlә müzakirәlәrimizdәn             
gәldiyimiz nәticә ondan ibarәtdir ki, ölkәdә istәr arı xәstәliklәri, istәr arıların bәslәnmәsi,                       
istәrsә dә arıçılıq tәsәrüüfatlarının idarәedilmәsi üzrә mütәxәssis qıtlığı mövcuddur.                 
Hazırki tәdris müәssisәlәri arıçılıq üzrә kadrlar hazırlamır, arçılıq ixtisası yoxdur. Heyvan                     
xәstәliyi üzrә ixtisaslaşan baytarların arı xәstәliklәri barәdә biliklәri kifayәt etmir.  Şәki                     
rayonundan Qinyat oğulları şirkәtinin rәhbәri Lәtif Qinyatoğlu hesab edir ki, arıçılıq üzrә                       
ayrıca mәktәbin olması vacibdir.  Qax rayonu Bal Evinin rәhbәri Bәdrәddin Hәsrәtov da bu                         
fikri bölüşür. Müsahibә götürülәn arı tәsәrrüfatlarının tәmsilçilәri bildirirlәr ki, arılar                   
xәstәlәndikdә xaricdә mütәxәssis dәvәt etmәk mәcburiyyәtindә qalırlar. Bu isә arılara                   
xidmәtin   baha   başa   gәlmәsinә   sәbәb   olur.  

7   Tәşkilatın   rәsmi   internet   saytı       http://www.apimondia.com/en  
8    http://sia.az/ru/news/economy/348199samilquliyevazerbaycandabalistehsaliehalinintelabatiniodemir 

Tәbii balın key�yyәtini ölçmәk vә arı xәstәliklәrinin analizi üçün zәruri                   
laboratoriyalar yoxdur. İdxal olunan tәbii bal Respublika Baytarlıq Laboratoriyasında                 
bakterioloji, kimya‑toksikoloji, radioloji vә digәr müayinәlәrdәn keçirilәrәk qida üçün                 
yararlığı müәyyәn edildikdәn sonra satışa buraxılır. Bir sıra xarici ölkәlәrdә balın                     
keyfiyyәtini analiz edәrkәn balın hansı bitkidәn çәkildiyini, balın tәrkibindә GMO‑nun                   
mövcudluğu müәyyәnlәşdirilir. Xüsusilә dә intensiv kәnd tәsәrrüfatı әkini olan yerlәrә                   
yaxın әrazilәrdә arıçılıq tәsәrrüfatı olduqda bu hәm arıların qırılmasına sәbәb olur, hәm dә                         
arının ifraz etdiyi balın balın tәrkibindә aşkar edilir. Bu isә hәmin balın ixracı üşün                           
problemlәr   yaradır.   

Ölkәdә arıçılığa dair son zamanlar bir sıra laboratoriyalar yaradılıb. 2013‑cü ildә                     
Azәrbaycan Elmi‑Tәdqiqat İpәkçilik İnstitutunun nәzdindә “Arıçılıq” laboratoriyası             
yaradılıb. 2015‑ci ildә Gәncә şәhәrindә Kәnd Tәsәrrüfatı Nazirliyinin Heyvandarlıq                 
Elmi‑Tәdqiqat İnstitutunun nәzdindә “Arıçılıq” Mәrkәzi fәaliyyәtә başlayıb. Burada arı                 
genofondunun toplanması, damazlıq‑seleksiya işinin tәşkili, suni mayalandırma,             
xәstәlik‑zәrәrvericilәrlә mübarizә, balverәn bitkilәrin toxum vә tingçiliyinin yaradılmasına               
dair tәdqiqatlar aparılmağa başlanıb. Bütün bunlara baxmayaraq arıçılıqda lazım olan                   
laboratoriya sınaqları ölkә xaricindә, xüsusәn dә Türkiyәdә aparılır. Mövcud                 
laboratoriyalar arıçılıqda olan probemlәri tam müәyyәnlәşdirmәyә imkan vermir. Yerli                 
ekspertlәr arı xәstәliklәrinә qarşı mübarizәnin sәmәrәliliyinin artırılması tәdbiri kimi sahәvi                   
ali   tәhsil   ocaqlarının   nәzdindә   Arı   xәstәliklәri   üzrә   laboratoriya   yaradılmasını   tәklif   edirlәr.  

FAO‑nun dәstәyi ilә hәyata keçirilәn “Azәrbaycanda arıçılıq sahәsindә               
mәhsuldarlığın artırılması vasitәsilә kәnd әhalisinin yaşayışının yaxşılaşdırılması layihәsi”               
çәrçivәsindә Boz Dağ Qafqaz arı cinsinin tәmiz genetik xәinin müәyyәnlәşdirilmәsi                   
tәmin edilib. Ana yetişdiriciliyinin hәyata keçirilmәsi üçün Qax rayonunun Lәkit Kötüklü                     
kәndi tәcrid olunmuş әrazi kimi müәyyәn edilib. Qax rayonunda özәl tәsәrrüfatın                     
bazasında vә Arıçılıq Mәrkәzindә genofond arıxanası yaradılıb. Artıq bu ildәn ana arıların                       
süni mayalandırılması yolu ilә ilk nәsil alınıb. Kәnd Tәsәrrüfatrı Nazirliyi damazlıq                     
arıçılığın   mәqsәdyönlü   şәkildә   inkişaf   etdirilmәsini   dәstәklәyәcәyini   açıqlayıb.  

Arıçılığın inkişafını prioritet elan edәn dövlәt bunun üçün bir tәrәfdәn müvafiq                     
qanunvericilik bazası yaratsa da beynәlxalq tәcrübәdә olduğu kimi maliyyә dәstәyi                   
göstәrmir. Hökumәtin maliyyә dәstәyi әsasәn Sahibkarlığa Kömәk Milli Fondunun vasitәsi                   
ilә ayrılan güzәştli kreditlәrdәn ibarәtdir. Fondun hәr il arıçılığın inkişafı üçün güzәştli                       
kredit vermәk niyyәtindә olması ilә bağlı elanlar vermәsinә rәğmәn tәcrübәdә bu                     
istiqamәtdә ayrılan kreditlәrin hәcmi nәzәrәçarpacaq dәrәcәdә deyil. Fond illik                 
hesabatlarında digәr sahәlәrdәn fәrqli olaraq arıçılığa ayrılan kreditlәr barәdә mәlumatlara                   
rast gәlmәk mümkün deyil. Tәdqiqatın hazırlanması çәrçivәsindә görüşdüyümüz ayrı‑ayrı                 
arıçılar arıçılıq tәsәrrüfatının inkişafı üçün güzәştli şәrtlәrlә kreditә tәlәbatın olduğunu,                   
ancaq әldә etmәk mümkün olmadığını vurğulayırlar. Bütün bunlar göstәrir ki, arıçılıq                     
tәsәrrüfatına güzәştli kreditlәr ya mәhdud hәcmdә ayrılır, ya da bütün arıçılar üçün                       
әlçatan deyil. Kommersiya bankları isә yüksәk risk sәbәbindәn kәnd tәsәrrüfatının digәr                     
sahәsindә   olduğu   kimi   arıçılıq   tәsәrrüfatına   da   kredit   vermәkdә   maraqlı   deyillәr. 

Azәrbaycanda bu vaxta qәdәr arıçılıq tәsәrrüfatına dövlәt tәrәfindәn subsidiya                 
ayrılması tәcrübәsi olmayıb. Ancaq yaxın zamanlarda arıçılıq tәsәrrüfatlarının bir hissәsi,                   
yәni arı mәhsulları ixrac edәn tәsәrrüfatlar subsidiyalardan yararlanmaq imkanı qazana                   
bilәcәk. 2016‑cı ildәn başlayaraq dövlәt ixracla mәşğul olan yerli sahibkarlara subsidiya                     
ayırmaq barәdә qәrar qәbul edib. Belә ki, qeyri‑neft sektorunun ixracının tәşviqi mәqsәdilә                       
ölkә prezidenti 1 mart 2016‑cı il tarixli, 811 saylı “Qeyri‑neft mәhsullarının ixracının tәşviqi                         
ilә bağlı әlavә tәdbirlәr haqqında” Fәrman imzalayıb. Fәrmana әsasәn, ölkә әrazisindә                     
qeyri‑neft mәhsullarının ixracı ilә mәşğul olan şәxslәrә dövlәt büdcәsinin vәsaiti hesabına                     

gömrük dәyәrinin әn azı 3 (üç) faizi mәblәğindә ixrac tәşviqi ödәnilәcәk. Fәrman 2016‑cı                         
il   martın   1‑dәn   qüvvәyә   minib   vә   2020‑ci   ilin   dekabrın   31‑dәk   qüvvәdә   olacaq. 

Nazirlәr Kabineti “Qeyri‑neft mәhsullarının ixracı ilә mәşğul olan şәxslәrә ixrac                   
tәşviqinin ödәnilmәsi qaydası”nı, “İxrac tәşviqi şamil olunacaq qeyri‑neft mәhsullarının                 
xarici iqtisadi fәaliyyәtin mal nomenklaturası üzrә siyahısı”nı vә “Mәhsulların növündәn                   
asılı olaraq ixrac tәşviqinin baza mәblәğinә tәtbiq olunacaq әmsalları” qәbul edәcәk.                     
Fәrmanın icrası üçün normativ aktlar hәlә ki hazırlanmayıb. Bu qaydalar qәbul edildikdәn                       
sonra arı mәhsullarının qeyri‑neft mәhsullarının siyahısına düşüb‑düşmәmәsi, әgәr               
siyahıya   daxil   edilәrsә,   ödәnilәcәk   ixrac   tәşviqi   mәblәği   dәqiqlәşәcәk. 

Bundan başqa dövlәt vә özәl sektorun birgә tәşәbbüsü olan Azәrbaycanda İxracın vә                       
İnvestisiyaların Tәşviqi Fondu (AZPROMO) fәaliyyәt göstәrir. İqtisadiyyat Nazirliyi               
tәrәfindәn 2003‑cü ildә tәsis edilmiş Fondun әsas mәqsәdi ölkә iqtisadiyyatının hәm sektor,                       
hәm dә region baxımından tarazlı inkişafına nail olunması vә ölkәdә, xüsusilә dә                       
regionlarda, yoxsulluğun azaldılması strategiyası çәrçivәsindә yeni iş yerlәrinin açılması                 
üçün investisiyaların cәlb edilmәsi vә Azәrbaycandan xaricә ixracatın tәşviqi ilә әlaqәdar                     
tәdbirlәrin hәyata keçirilmәsindәn ibarәtdir. AZPROMO müntәzәm olaraq             
Azәrbaycandan mәhsul vә xidmәtlәrin ixracı üçün hüquqi rejimin tәhlilini aparır vә onun,                       
elәcә dә biznes mühitinin yaxşılaşdırılması ilә bağlı müvafıq tәkliflәr işlәyib hazırlayır vә                       
hökumәtә tәqdim edir. AZPROMO‑nun müxtәlif ölkәlәrdә nümayәndәliklәri fәaliyyәt               
göstәrir.  AZPROMO rәhbәri Rüfәt Mәmmәdov qeyd edir ki, uzun müddәtdir ki,                     
Azәrbaycan istehsalı olan tәbii balın ixrac imkanları araşdırılır vә uyğun bazarlar axtarılır.                       
Onun sözlәrinә görә, Azәrbaycan balının miqdar problemi var, yәni zәruri miqdarda tәbii                       
bal istehsal edәn tәsәrrüfatlar mövcud deyil. Ona görә “Azәrbaycan brendi” adı altında bir                         
neçә tәsәrrüfatların istehsal etdiklәri tәbii bal vә digәr mәhsullar xarici ölkәlәrә                     
göndәrilәcәk. Ancaq AZPROMO mövcud mәhsullar üçün xarici bazarların axtarılmasını                 
hәyata   keçirir,   ixracın   zәif   olması   isә   әsasәn   daxili   problemlәrdәn   qaynaqlanır. 

Arıçılığın inkişafı sahәsindә ayrıca dövlәt proqramı mövcud deyil. Yeganә olaraq                   
regionlarının sosial‑iqtisadi inkişafı ilә bağlı qәbul edilmiş vә 2004‑2018‑ci illәri әhatә edәn 3                         
dövlәt proqramında arıçılıq tәsәrrüfatlarının inkişafı regionun sosial‑iqtisadi inkişafı               
kontekstindә qeyd edilib. Habuki Qazaxıstanda, Rusiyada (Tatarıstan, Dağıstan vә s.),                   
Gürcüstanda, Belorusda vә s. ölkәlәrdә arıçılıq sәnayesinә dövlәt dәstәyini nәzәrdә tutan                     
sahәvi proqramlar mövcuddur. Bu proqramlarda arıçılıq tәsәrrüfatlarına maliyyә               
dәstәyindәn tutmuş tәbii balın keyfiyyәtinin yoxlanması, satışına dәstәk kimi mәsәlәlәr                   
әksini   tapıb.  

Ölkәdә arıçılığın inkişafına maliyyә dәstәyini daha çox beynәlxalq tәşkilatlar                 
verirlәr, onlarla layihәlәr hәyata keçirilir.  Türkiyә Әmәkdaşlıq vә İnkişaf Agentliyi nin                   
(TİKA) yardımı ilә Azәrbaycanda illik gücü 3 min ana arı istehsal etmәyә imkan verәn                           
damazlıq tәsәrrüfatı yaradılıb. TİKA hәyata keçirdiyi  “Azәrbaycanda arıçılığın inkişaf                 
etdirilmәsi” layihәsi çәrçivәsindә 2012‑2014‑cü illәrdә  32 rayonu әhatә etmәklә, 300 kәndli                     
ailәsinә tәmәnnasız olaraq yardım şәklindә arı ailәlәri, pәtәklәr vә digәr arıçılıq                     
avadanlıqları   verilib,   300   yeni   arıçılıq   tәsәrrüfatının   qurulmasına   nail   olunub.  

2016‑cı ildәn Azәrbaycanda arıçılığın daha da inkişaf etdirilmәsi mәqsәdilә  BMT‑nin                 
Әrzaq vә Kәnd Tәsәrrüfatı Tәşkilatı  (FAO) tәrәfindәn “Azәrbaycanda arıçılıq sahәsindә                   
mәhsuldarlığın artırılması vasitәsilә kәnd әhalisinin yaşayışının yaxşılaşdırılması”             
layihәsinin   hәyata   keçirilmәsinә   başlanılıb. 

Almaniya Beynәlxalq Әmәkdaşlıq Cәmiyyәti nin (GİZ) “Seçilmiş mәcburi köçkün               
icmalarında mәşğulluq imkanlarının artırılması” layihәsi çәrçivәsindә arıçılıq             
tәsәrrüfatlarının   yaradılmasına,   arı   xәstәliklәrinin   aradan   qaldırılmasına   dәstәk   verib. 

Beynәlxalq tәşkilatların hәyata keçirdiklәri layihәlәr әsasәn texniki vә maliyyә                 

yardımlardan ibarәt olub. Bu layihәlәr çәrçivәsindә beynәlxalq tәcrübәnin Azәrbaycanda                 
yayılması, arıçılar arasında tәcrübә mübadilәsinin aparılması. Arıçıların bilik vә                 
bacarıqlarının   artırılması   istiqamәtindәn   fәaliyyәtlәr   göstәrilib.   

Ölkәdә fәaliyyәt göstәrәn müxtәlif ölçülü arıçılıq tәsәrrüfatlarını balın tәyinatı                 
baxımından   iki   yerә   bölünür:  

1.   Daxili   tәlәbatını   ödәmәk   mәqsәdilә   yaradılan   arıçılıq   tәsәrrüfatları 
2.   Gәlir   әldә   etmәk   mәqsәdilә   yaradılan   arıçılıq   tәsәrrüfatları 
Birinci qrupa aid tәsәrrüfatlar istehsal etdiklәri tәbii balı bir qayda olaraq öz                       

ailәlәrinin, yaxın qohumlarının vә dost‑tanışlarının istehlakı üçün nәzәrdә tutur. Belә                   
tәsәrrüfatlar kiçikölçülü olur vә arı ailәlәrinin sayı 40‑50‑dәn çox olmur. Kiçik tәsәrrüfat                       
sahiblarәindә müәyyәn qәdәr hobbiçik vәrdişlәri dә mövcuddur. Bu tәsәrrüfatlar                 
pәrakәndә   şәkildә   fәaliyyәt   göstәrirlәr   vә  

İkinci qrup tәsәrrüfatların yaradılmasında mәqsәd hәm dә gәlir götürmәkdir.                 
Onların istehsal etdiklәri balı topdan vә ya pәrakәndә satışını hәyata keçirirlәr. Belә                       
tәsәrrüfatlarda   arı   ailәlәrinin   sayı   1000‑ә   qәdәr   ola   bilәr.  

Hazırda Azәrbaycanın tәbii bal istehlakının hәcmi ilә bağlı dәqiq mәlumat yoxdur.                     
Dövlәt Statistika Komitәsi ildә әrzindә ölkәdә istehlak olunan tәbii balın hәcmi barәdә                       
statistik mәlumata malik deyil. Yeganә mәlumat ondan ibarәtdir ki, pәrakәndә ticarәtdә                     
tәbii balın xüsusi çәkisi 2010‑2015‑ci illәrdә 0,08% hәddindә olub. 2015‑ci ildә pәrakәndә                     
ticarәt şәbәkәsindәn әhaliyә satılan mәhsulların dәyәrinin 25,7 milyard manat olduğunu                 
nәzәrә alsaq, il әrzindә satılan tәbii balın dәyәrinin 20,6 milyon manat olduğunu görәrik.                         
Bazarda tәbii bal orta hesabla 20‑25 manata satılır. Demәli, rәsmi statistikaya görә, әhalinin                         
illik istehlakı tәxminәn 1000 tona bәrabәrdir. Hazırda pәrakәndә ticarәt şәbәkәlәrindәn                   
kәnarda böyük hәcmdә tәbii bal satışı hәyata keçirilir vә arıçılıq tәsәrrüfatları daha çox                         
birbaşa satmağa üstünlük verir.  Azәrbaycan Arıçılar İifaqının sәdri Şamil Quliyev hesab                     
edir ki, ölkәnin illik istehlak potensialı 4500 ton civarındadır. Onun sözlәrinә görә,  dünyada                         
qәbul olunmuş normaya görә, adambaşına düşәn bal istehlakı 0,45 kq‑dır vә bu baxımdan                         
Azәrbaycanın illik tәlәbatı 4500 tondur.  Qax rayonu Bal Evinin rәhbәri Bәdrәddin                     
Hәsrәtov istehlakın hәcminin potensial olaraq 4000 ton olduğunu ehtimal edir. Ancaq                     
ölkәdә bal istehlakının real hәcmi barәdә mәlumat yoxdur.  Ümumiyyәtlә götürdükdә                   
ö lkәnin tәbii bal ehtiyacının yarısı (2400 ton) daxili istehsal hesabına tәmin edilir. 2015‑ci                         
ildә ölkәyә 70 tona qәdәr tәbii bal idxal olunub. Tәbii bal idxalı reallığı әks etdirmir. Çünki                               
ölkәyә Gürcüstandan, Çindәn vә s. ölkәlәrdәn böyük hәcmindә bal gәtirilir, ancaq onlar                       
gömrük qeydiyyatına düşmür. Әldә olan rәsmi rәqәmlәri analiz etdikdә adambaşına tәbii                     
bal istehlakının illik hәcminin әn azı 250‑260 qram olduğunu görürük. Ancaq arıçılar bu                         
rәqәmin 2 dәfә çox olduğu bildirirlәr. Müqayisә üçün qeyd edәk ki, dünya tәcrübәsindә                         
adambaşına düşәn illik tәbii bal istehlakı Almaniya, Türkiyә, Yeni Zelandiya, Avstriya kimi                       
ölkәlәrdә 1‑1,5 kq, ABŞ, Fransa, Danimarka, Kanada, Böyük Britaniya kimi ölkәlәrdә                     
0,5‑0,6 kq arasında dәyişir. Pakistan, Hindistan, Misir, malayziya vә Braziliya kimi                     
ölkәlәrdә   istehlakın   hәcmi   0,01‑0,12   kq   tәşkil   edir. 

Tәdqiqatın hazırlanması prosesindә aparılmış araşdırmaların nәticәsi,           
mütәxәssislәrlә keçirilmiş müsahibәlәr vә xarici tәcrübәlәrin öyrәnilmәsi göstәrir ki,                 
Azәrbaycanda arıçlığı tәsәrrüfatlarının genişlәndirilmәsi üçün kifayәt qәdәr әlverişli               
imkanlar mövcuddur. Arıçılığın inkişafı üçün zәruri tәdbirlәr görülәrsә nәinki daxili                   
tәlәbatı tam ödәmәk olar, hәa tәbi balı ixrac etmәk dә mümkündür. Ancaq bunun üçün                           
bir   sıra   institusional   addımlarlar   atılmalı,   zәruri   qanunvericilik   bazası   yaradılmalıdır.  

Dünyada   arıçılığın   inkişafı 
 

Arıçılığın inkişafı tәkcә әhalinin sağlam qidalanması baxımından zәruri deyil. Kәnd                   
tәsәrrüfatının, xüsusәn әkinçiliyin inkişafına arıçılığın tәsiri hәddәn artıq böyükdür.                 
Tәdqiqatlar göstәrir ki, kәnd tәsәrrüfatı bitkilәrinin 75%‑nin inkişafı bilavasitә tozlanmaya                   
bağlıdır. Arıçılıq vasitәsilә tozlanma dünya miqyasında intesiv yolla әrzaq istehsalının                   
dәyәrini   250   milyard   dollara   yaxın   artırır  . 9

Dünyada arıçılığın problemi ilә mәşğul olan әsas tәşkilar “Apimondia” (Arıçılıq                   
Assosiasiyalarının Dünya Federasiyası) adı altında fәaliyyәt göstәrir. Hazırda tәşkilatda                 
sahәnin problemlәrini araşdıran elmi‑praktiki qrup var. Mәrkәzi ofisi İtaliyada (Roma)                   
yerlәşir   vә   rәsmi   saytı   fәaliyyәt   göstәrir.   Qurumda   75   ölkәdәn   111   üzv   tәmsil   olunur  . 10

Hazırda dünyanın 150‑dәk ölkәsindә arıçılıq tәsәrrüfatları mövcuddur. Lakin bu                 
ölkәlәrin çox az bir hissәsindә arıçılıq özünün yüksәk inkişaf mәrhәlәsinә daxil ola bilib vә                           
hәm mövcud arı ailәlәri, hәm dә arıçılıq mәhsullarının istehsalı bir neçә ölkәnin әtrafında                         
tәmәrküzlәşib. Bu vәziyyәtin yaranmasının әsas sәbәblәrindәn biri tәbii‑iqlim şәraitidir.                 
Belә ki, müәyyәn qrup ölkәlәrdә coğrafimühit arıçılığı inkişaf etdirmәyә imkan vermir. Bu                         
tip ölkәlәrә әsasәn soyuq şimal ölkәlәri vә zәngin bitki örtüyü olmayan sәhralarla әhatә                         
olunan   ölkәlәr   daxildir.  

Bәzi ölkәlәrdә isә әlverişli tәbii mühitin olmasın baxmayaraq arıçılığın inkişafına                   
imkan verәn iqtisadi şәrtlәrin formalaşmaması, xüsusilә dә sektorun inkişafı ilә bağlı                     
stimullaşdırıcı dövlәt siyasәtinin olmaması, әhalinin bu sahәdә tәşәbbüskarlığını               
yüksәltmәyә yönәlik tәbliğat‑tәşviqat işlәrinin yoxluğu insanlarda arıçılığa zәruri               
sәviyyәdә   maraq   yaratmır.   

Aparılan araşdırmalara görә, hazırda dünyada mövcud olan 78 milyondan çox arı                     
ailәsindәn 48 milyonu vә ya 61.5%‑i cәmi 10 ölkәnin payına düşür. Hәmin ölkәlәr üzrә arı                             
ailәlәrinin   sayı   4‑cü   cәdvәldәki   kimidir:     
 

Dünyada   әn   çox   arı   ailәsinә   sahib   olan   10   ölkә      11

Cәdvәl   4 
№  Ölkәlәr  Arı   ailәrinin   sayı  
1.  Hindistan  10   600   000 
2.  Çin  8   947   730 
3.  Türkiyә  6   011   330 
4.  Efiopiya  5   130   320 
5.  İran  3   500   000 
6.  Rusiya   3   049   320 
7.  Argentina  2   970   000  
8.  Tanzaniya  2   700   000 
9.  Kenya  2   510   000 
10.  ABŞ  2   491   000 
Dünya   üzrә   cәmi  78   202   046 

Cәdvәldәn göründüyü kimi, arı ailәlәrinin sayına görә öndә gedәn ölkәlәr dünyanın                     
müxәlif qitәlәrini tәmsil edir. Lakin ilk onluqda olan ölkәlәr içәrisindә әn böyük pay Asiya                           
qitәsinә daxil olan ölkәlәrә aiddir. Arı ailәlәrinin sayına görә ilk sırada yer alan Hindistan                           
üzrә göstәrici ilk onluğun son 4 ölkәsininin – Argentina, Tanzaniya, Kenya vә ABŞ‑ın                         

9    http://www.apiworld.ru/1458215787.html  
10    https://www.apimondia.com/en  
11    http://samsun.tarim.gov.tr/Belgeler/Yayinlar/Kitaplarimiz/anlasilabilir_aricilik.pdf  

göstәricisinә   bәrabәrdir.  
Arı ailәlәrindә olan tәmәrküzlәşmә arıçılıq mәhsullarının, xüsusilә dә balın da                   

istehsalında özünü göstәrir. Hazırda dünya üzrә bal istehsalının hәcmi tәxminәn 1.5 milyon                       
ton tәşkil edir  . Bu hәcmin tәxminәn 84%‑i 20 ölkәnin payına düşür. Diqqәtçәkәn mәqam                         12

odur ki, arı ailәlәrinin sayına görә öndә olan ölkәlәrin heç dә hamısı bal istehsalına görә dә                               
lider ölklәr sırasında deyil. Mәsәlәn, Hindistan arı ailәlәrinin sayına görә dünyada 1‑ci                       
sırada qәrarlaşsa da, bal istehsalının hәcminә görә, 7‑ci sırada qәrarlaşır. Bunun әsas                       
sәbәbi arı ailәlәrinin mәhsuldarlğının ölkәlәr üzrә kәskin fәrqlәnmәsidir. Yaxud Ukrayna                   
arı ailәlәrinin sayına görә ilk onluğa daxil olmasa da, bal istehsalının hәcminә görә                         
dünyada   4‑cü   sırada   qәrarlaşır. 

Dünya   Әrzaq   Tәşkilatının   statistikası   göstәrir   ki,   hәmin   ölkәlәr   aşağıdakılardır.  
 

Dünyada   bal   istehsalı   üzrә   20   aparıcı   ölkә  
(DӘTnin   әn   son   mәlumatı   2012ci   ilә   aiddir)   13

 
Cәdvәl   5 

№  Ölkәlәr  İstehsalın   hәcmi, 
ton 

1. Çin  436   000.0 
2. Türkiyә  88   162.0 
3. Argentina  75   500.0 
4. Ukrayna  70   134.0 
5. ABŞ  66   720.0 
6. Rusiya  64898.0 
7. Hindistan  61   000.0 
8. Meksika  58   602.0 
9. İran  48   000.0 
10. Efiopiya  45   905.0 
11. Brazilya  33   571.0 
12. İspaniya  29   735.0 
13. Kanada  29   440.0 
14. Tanzaniya  28   500.0 
15. Cәnubi   Koreya  25   000.0 
16. Rumıniya  23   062.0 
17. Anqola  23   000.0 
18. Urquvay  20   000.0 
19. Macarıstan  17   000.0 
20. CAR  16   000.0 
Cәmi   istehsal  1   260   200.0 

 
Cәdvәldәn göründüyü kimi, dünyada istehsal edilәn tәxminәn 1.5 milyon ton balın                     

1.260 milyon tonu 20 ölkәnin hesabına tәmin edilir. Öz növbәsindә, hәmin 20 ölkә arasında                           
әsas rol ilk 5 ölkәyә ‑ Çin, Türkiyә, Argentina, Ukrayna vә ABŞ‑a mәxsusdur. Hәmin                           
ölkәlәr üzrә ümumi bal istehsalı 730 min ton tәşkil edir ki, bu da dünya istehsalının 50%‑nә                               
yaxındır.     

Әsas arıçılıq mәhsulu olan tәbii bal hazırda dünya bazarlarında beynәlxaql ticarәt                     

12    http://www.apiworld.ru/1360226599.html  
13    http://faostat.fao.org/site/339/default.aspx  

vasitәsilә alınıb‑satlan 1239 әn mühüm әmtәә növündәn biridir. Satışın hәcminә görә,                     
2015‑ci ildә bal hәmin әmtәә növlәr sırasında 730‑cu yerdә dayanıb. 1995‑ci ildә hәmin                         
göstәrici 760 idi. Bu fakt onu göstәrir ki, dünyada bal istehlakı zaman keçdikcә genişlәnir  .                           14

Dünyada istehsal edilәn balın 600 min tona yaxını beynәlxalq bazarlar vasitәsilә ixraca                       
yönәldilir. Ümumilikdә 150 ölkәdәn bal ixrac edilir. Balın idxal‑ixracı ilә 460 şirkәt mәşğul                         
olur. İxrac edilmiş balın ümumi dәyәri 2.3 milyard dollar olub  . Hazırda dünyada bal                         15

ixracının 90%‑ә qәdәri 15 әsas ixracatçının payına düşür. Hәmin ölkәlәr üzrә bal ixracının                         
illik   hәcmi   vә   orta   ixrac   dәyәri   aşağıdakı   cәdvәldә   әks   olunub: 
 

Dünyada   әn   çox   bal   ixrac   vә   idxal   edәn   15   ölkә  16

Cәdvәl   6 
 

İxracatçı   ölkәlәr  İxracın   hәcmi,   min 
ton 

Ixracın   dәyәri, 
min   USD 

1   kq   balın   ixrac   dәyәri, 
USD 

1.  Çin  187301.0  377   818,0  2.0 
2.  Argentina  63922.0  229   073,0  3.6 
3.  Meksika  42161.0  155   986,0  3.7 
4.  Hindistan  40829.0  121   662,0  2.9 
5.  Vyetnam   36095.0  132   974,0  3.7 
6.  İspaniya  30   150.3  101   505,2  3.4 
7.  Braziliya  22206.0  81   720,0  3.7 
8  Macarıstan  17862.0  79   292,2  4.4 
9.  Kanada  11979.1  52   116,0  4.3 
10
. 

Rumıniya  10863.1  46   020,0  4.2 

11
. 

Çili  9887.8  39   317,0  4.0 

12
. 

Türkiyә  7192.4  25   071,6  3.5 

13
. 

ABŞ  6460.0  23   696,0  3.7 

14
. 

Avstraliya   5242.3  34   388,1  6.5 

15
. 

Malayziya  3522.0  5   593,0  1.6 

Cәmi  465   523.0  1   490   000  3.2 
 

Cәdvәldәn göründüyü kimi, әn böyük ixracatçı olan Çinin ixrac hәcmi 15‑liyin                     
sonununcu ölkәsi olan Malayziyadan tәxminәn 55 dәfә, Çindәn sonra 2‑ci sırada dayanan                       
Argentinadan 3 dәfә çoxdu. Bu ölkәlәr arasında Çin vә Avstraliya isitisna olmaqla yerdә                         
qalan 13 ixracatçı ölkәdә balın orta ixra qiymәti çox yaxındır – tәxminәn 3‑4 dollar. Yalnız                             
Çindә   çox   ucuz   –   1.6   dollar,   Avstraliyada   isә   xeyli   yüksәk   ‑      6.5   dollar   tәşkil   edib.  

Son illәr dünyada arıçılıq mәhsullarının istehsalında kәskin artımı ilә yanaşı,                   
beynәlxalq bazarlarda rәqabәt dә sәrtlәşib. Xüsusilә dә mәhsulların keyfiyyәtinә qarşı                   

14    http://www.apiworld.ru/1462462603.html  
15    http://www.apiworld.ru/1460449678.html  

16    http://faostat.fao.org/site/342/default.aspx  

ciddi standartlar müәyyәn edilib. Mәsәlәn, Yaponiya öz daxili istehlakının cәmi 5%‑i qәdәr                       
istehsala malikdir, 95% istehlak idxal hesabına ödәnir. Bu bazar miqyas etibarı ilә böyük                         
olmaqla yanaşı, hәmçinin alıcılıq qabiliyyәti dә yüksәk olan bazardı. Sadәcә yapon                     
bazarına daxil olmaq istәyәn hәr hansı bir ölkә 3 vacib faktoru nәzәrә alımaq lazımdır:  (i)                             
bu ölkәdә parlaq (açıq) rәngli bala tәlәbat yüksәkdir ;  (ii) bu bazarın әsas                       
tәchizatçısı Çinlә qiymәt rәqabәtinә hazır olmalıdır. Mәsәlәn, 2015ci ildә Çindәn                   
Yaponiyaya 26.4 min ton bal idxal eidlib, orta ixrac qiymәti 2.2 USD (hazırkı                         
mәzәnnә ilә tәxminәn 3.5 manat) tәşkil edib ;  (iii) Yaponiya bazarına key�yyәtsiz                     
bal satmaq imkanı mәhduddur, ona görә dә beynәlxalq standartlara uyğun bal                     
istehsalı   tәmin   olunmalıdır.  

Görülәn bütün tәdbirlәrә baxmayaraq Çin in hәlә dә bal bazarına kifayәt qәdәr                     
böyük hәcmdә saxta mәhsullar cıxardığı barәdә mәlumatlar var. Bu ölkә son illәrdә belә                         
cәhdlәrә görә bir neçә dәfә beynәlxalq sanksiyalara da mәruz qalıb. Mәsәlәn,                     
2002‑2004‑cü ildә AB Çindәn bal idxalına qadağa qoymuşdu. Sәbәb bu ölkәdәn idxal                       
edilәn balın tәrkibindә antibiotiklәrin, xüsusilә xloramfenikol, streptomisin vә tetrasiklin                 
kimi dәrman vasitәlәrinin qalıqlarının yüksәk olması idi. Çin ölkәdә istehsal edilәn balın                       
keyfiyyәtinin yaxşılaşdırmasına nail olduğu üçün 2005‑ci ildәn başlayaraq idxal qadağası                   
tәdricәn   götürülmәyә   başladı.  

Eyni addımı ABŞ da Çinә qarşı atmışdı. Lakin ABŞ tam idxal qadağası tәtbiq                         
etmәdi, 221%‑lik antidempinq tarifi tәtbiq etmişdi. Nәticәdә 2001‑2011‑ci ildә Çindәn bal                     
idxalı 17.7 min tondan 1.5 min tona enmişdi. Hәr kq bal üçün antidempinq tarifi 2.63 USD                               
tәşkil edirdi. Tarif maneәsinin uzadılması ilә bağlı qәrar 2012‑ci ildә yenidәn verilimişdi.                       
Doğrudur, Çin sonrada 3‑cü ölkәlәr, mәsәlәn, Hindistan vasitәsilә ixracını hәyata                   
keçirmәyә başladı. Amma 2010‑cu ildә AB mәnşә ölkәsini tәyin etmәyin                   
mümkünsüzlüyünü arqument gәtirәrәrk Hindistandan da idxalı qadağan etdi. Әvәzindә                 
Amerika qitәsi ölkәlәrinin Avropa Birliyi bazarında payı sürәtlә artdı. Mәsәlәn,                   
2006‑2011‑ci illәrdә Meksikanın bu bazarda payı 27% genişlәnәrәk 12.4 min tondan 15.7                       
min   tona   çatdı  .   17

Bununla belә, Çin hazırda arıçılıq sektorunun inkişafı sahәsindә lider mövqeyini                   
qoruyub saxlaya bilir. Bu ölkәdә dә 9 milyona yaxın arı ailәsi hesabına 450 min ton bal, 4                                 
min   ton   arı   südü,   350   ton   propolis   istehsal   edilir  .   18

Mütәxәssislәr hesab edir ki, Çin orqanoleptik imkanlara görә Rusiyaya uduzsa da,                     
bu ölkәdә hazırda faktiki istehsal imkanları Rusiyadan müqayisәedilmәz dәrәcәdә                 
böyükdür. Sәbәb geniş dövlәt dәstәyinin olmasıdır. Çindә 2011‑2016‑cı illәr üzrә arıçılığın                     
inkişaf üzr dövlәt proqramı qәbul edilib. Proqramın hәdәfi arı ailәlәrinin sayını 10 milyona                         
(hazırkı   8.6   miıyon),   bal   istehsalını   500   min   tona   (hazırkı   450   min   tondan)   çatdırmaqdır. 

Arıçılıq Çinin iqtisadiyyatına 40 milyard dollardan çox fayda gәtirir. Ölkә әrazisinin                     
hәr kvadratkilometrinә 0.72 arı ailәsi düşür. Bu göstәrici Koreyada 18.8, Türkiyәdә 5.1‑dir.                       
Çindә arıçılıq sektorunun mәhsuldarlığı kifayәt qәdәr yüksәkdir bir arı ailәsinin                   
mәhsuldarlığı   (bal   verilimi)   40   kiloqramdan   çoxdur  . 19

Dünyada istehsal edilәn arı südünün 95%‑ә qәdәri Çinin payına düşür. Çindә                     
1958‑ci ildәn Kәnd Tәsәrrüfatı üzrә Elmlәr Akademiyasının nәzdindә fәaliyyәt göstәrәn                   
Arıçılıq Elmi Tәdqiqat İnstitutunun ölkәdә sektorun inkişafında böyük rolu var. Bu institut                       
Çin Kәnd Tәsәrrüfatı Nazirliyinin arıçılığın inkişafına mәsul olan xüsusi Mәrkәzi sıx                     
әlaqәdә çalışır. Tәdqiqat İnstitunun 97 elmi nailiyyәti, 57 patenti var, “Çin Apikulturası”                       
adlı jurnal nәşr edir. Bundan әlavә, ölkәdә arıçılıq üzrә 3000 mütәxәssis vә alimi, bu                           

17    http://www.apiworld.ru/1360226599.html  
18    http://www.apiworld.ru/1330345799.html  
19    http://www.apiworld.ru/1463774718.html  

sektorda çalışan iş adamını özündә birlәşdirәn Çin Apikultura Assosiasiyası fәaliyyәt                   
göstәrir. Assosisasiyanın nәzdindә arıçılıqla bağlı tәlim vә ixtisasartırma mәrkәzi, xüsusi                   
arıçılıq mәktәblәri fәaliyyәt göstәrir. Bunlardan әlavә, hazırda Çindә 7 universitet arıçılıq                     
sahәsi   ilә   bağlı   araşdırmalar   aparır   vә   müvafiq   ixtisaslara   malikdir. 

Türkiyә bal istehsalının hәcminә görә dünyada Çindәn sonra 2‑ci sırada dayanır.                     
İllik bal istehsalının hәcmi 95 min tona çatır. Bundan tәxminәn 10 min tonu ixrac edilir,                             
yerdә qalanı daxili tәlәbata yönәlir. Ölkә üzrә arı ailәlәrinin sayı 6.6 milyon әtrafındadı. Arı                           
ailәlәrinin orta balverimi 15‑16 kq tәşkil edir. Ölkәdә tәxminәn 80 min arıçı var. Türkiyәdә                           
arıçılıq sektoruna dövlәt dәstәyi mexanizmlәri mövcuddur. Mәsәlәn, ana arı yetişdirәn                   
arıcılıq tәsәrrüfatları yetişdirilәn hәr bir ana arı üçün 4 lirә dәstәk alırlar. Lakin burda әsas                             
tәlәb odur ki, ana arı yetişdirmәk üçün Türkiyә Arıçılar Birliyindәn icazә alınmalıdır. Bu                         
dәstәk proqramının tәtbiqinә 2003‑cü ildәn start verilib. 2013‑cü ildәn başlayaraq isә hәr                       
bir arı ailәsi üçün arıçılara 8 lirә, orqanik arıçılıqla mәşğul olanlara isә әlavә olaraq 5 lirә                               
subsidiya verilmәsinә başlanıb. Lakin arıçıların dövlәtdәn yardım ala bilmәsi üçün arıların                     
dövlәt qeydiyyatı sistemindә uçota düşmәsi şәrtdir. Başqa bir dәstәk texnoloji dәstәklә                     
bağlıdır. Bal vә digәr arıçılıq mәhsullarının istehsalı, saxlanılması vә emalı ilә bağlı                       
müәssisәlәrin modernlәşdirilmәsi üçün gәrәkli maşın vә avadanlıqların alınması,               
texniki‑iqtisadi әsaslandırma işlәri üçün lazım olan mәslәhәt xidmәtinin tәmin edilmәsi                   
üçün dә dәstәk proqramı mövcuddur. Bu mәqsәdlә 250 000 avroya qәdәr olan xәrclәrin                         
50%‑i tәşkilat tәrәfindәn qarşılanacaq şәkildә dәstәklәnir. Bunlarla yanaşı, әn azı 20 arı                       
ailәsi saxlamaq istәyәn vә bu sahibkarlığa yeni başlamaq istәyәn subyektlәrә şәxsi vәsaiti                       
olmadıqda, 4 illik kredit xәi açılır. Birinci il kredit ödәnmir, ikinci il 20%, üçüncü il 35%,                               
sonuncu il 45% hissәlәrlә geri qaytarılır. Bu kredit Orman‑Köy İlişkilәri Genel müdürlüyü                       
tәrәfindәn ayrılır. Ziraat Bankası isә arı ailәlәrinin sayını 50‑dәn çox ailәyә çatdırmaq üçün                         
kredit götürәn arıçıların kredit fazilәrinin 50%‑ni güzәşt edir. Arıçıların bankdan illik 5% ‑lә                         
kredit götürmәk imkanına malikdirlәr. Türkiyәdә arıçıların tәşkilatlanması da yüksәk                 
sәviyyәdәdir. Ölkәdә 79 arı yetişdiricilәri birliklәri fәaliyyәt göstәrir ki, onların da 52                       
mindәn çox üzvü var. Arıçılıqda mәhsuldarlığın yüksәldilmәsi vә sektorun davamlılığının                   
artırılması baxımından mәsrәflәrin sәviyyәsi çox önәmlidir. Arıçılıq fәaliyyәtlәrindә               
mәhsuldarlıq vә davamlılığını artması baxımından әn әhәmiyyәtli faktor mәsrәflәrdir.                 
Arıçılıq fәaliyyәtinin әsas mәhsulu olan bal istehsalı üçün әsas istehsal xәrclәri bunlardır:                       
şәkәr, dәrman vasitәlәri, su vә nәqliyyat xәrclәri, kәnradan cәlb edimiş işçi qüvvәsinin                       
әmәk xәrclәri, bal süzmә vә qablaşdırma üçün vasitlәrinin alınması xәrclәri. Türkiyә üzrә                       
topdansatış qiymәti balın hәr kq üçün 18.3 lirә (tәxminәn 6.3 dollar), pәrakәndә satış                         
qiymәti 29.2 lirә (10 dollar) tәşkil edir. Türkiyәdә bal istehsalının hәcmi böyük olsa da,                           
heyvandarlıq   mәhsullarının   son   dәyәrindә   bu   sektrun   mәhsullarının   payı   cәmi   2%‑dir  .  20

Türkiyәdә müntәzәm olaraq arıçılıq sektorunun iqtisadi sәmәrәlәiliyi yönündә               
araşdırmalar aparır. Son illәr aparılan tәdqiqatlar göstәrir ki, Türkiyәdә arıçılıq sekorunun,                     
xüsusilә   bal   ixracatının   әn   vacib   problemlәri   kimi   aşağıdakı   mәqamları   üzә   çәxarıb: 
 

● pәtәklәrin   müha�zәsi   mәqsәdi   ilә   naftalin   istifadәsi, 
● arıların nektarlı bitkilәrin bol olduğu dövrlәrdә belә şәkәr siropu vә                   
nişasta   tәrkibli   maddәlәrlә   bәslәnmәlәri, 

● xәstәliklәrә vә zәrәrvericilәrә qarşı hәddindәn artıq antibiotiklәrdәn             
istifadә   nәticәsindә      balın   tәrkibindә   yaranan   qalıqlar,  

● Balların   toplandığı   bitkilәrә   görә   tәsnif   edilmәmәsi,  
● Saxta   balların   bazara   yol   tapması, 
● Arıçıların xәstәlik vә zararvericililәrlә mübarizәdә yetәrincә mәlumatlı             

20    http://journal.tarekoder.org/archive/2014/2014_02_05.pdf  

olmaması,  
● Köçәri   arıçılıqda   daşıma   xәrclәrinin   yüksәkliyi, 
Son illәr Türkiyәdә hökumәtin sektorun inkişafı istiqamәtindә diqqitçәlәn               

addımlardan biri  balverimi yüksәk olan meşәlәrin genişlәndirilmәsi ilә bağlı 2013‑2017‑ci                   
illәr üzrә proqram qәbil etmәsidir. Dünyanın bal istehsalı sahәsindә potensiallı ölkәlәrindә                     
bitki örtüyünün bal potensialı siyahısı hazırlanır. Әn az bal verimi potensialı olan bitkilәr                         
1‑ci sinfә, әn yüksәk bal potensialı olan bitkilәr 6‑cı sinfә daxildir. Bal verimi potensialı                           
arıların   1   hektar   sahәdәn   toplaya   bilәcәyi   nektarın   kütlәsi   ilә   ölçülür.   

● Hәr   hektardan   525   kq   nektar   tutumu   olan   bitkilәr   –   1ci   sinif 
● Hәr   hektardan   2650   kq   nektar   tutumu   olan   bitkilәr   –   2ci   sinif 
● Hәr   hektardan   51100   kq   nektar   tutumu   olan   bitkilәr   –   3cü   sinif 
● Hәr   hektardan   101200   kq   nektar   tutumu   olan   bitkilәr   –   4cü   sinif 
● Hәr   hektardan   201500   kq   nektar   tutumu   olan   bitkilәr   –   5ci   sinif 
● Hәr   hektardan   501   kqdan   çox   nektar   tutumu   olan   bitkilәr   –   6cı   sinif 
Proqrama әsasәn bütün bölgәlәr üzrә üzrә balverimi potensialını, çiçәklәmәnin                 

aktiv dövrünü әks etdirәn xәritәlәr hazırlanıb. Sәnәddә qeyd edilir ki, dünyada mövcud                       
ballı bitkilәrin 75%‑nә Türkiyәdә rast gәlinir. Türkiyәdә istehsal edilәn balın 25%‑i şam                       
balı, 75%‑i isә akasiya, şabalıd, cökә, müxtәlif meşә güllәri vә vәhşi armud kimi müxtәlif                           
meşә ağaclarından toplanan baldır. Türkiyәdә toplanan balın 85%‑i meşә әrazilәrindәn,                   
15%‑i   meyvә   bağlarının   vә   çәmәnliklәrin   sıx   olduğu   düzәnlik   әrazilәrdәn   formalaşır  .    21

Dünyada arıçılıq sektorunun inkişafına görә qabaqcıl son illәr böyük uğurlar                   
qazanan ölkәlәrdәn biri dә  Çili dir. Bu ölkә tәkcә balın ixrac potensialının yüksәk olması ilә                           
deyil, daxili istehlakın genişlәndirilmәsi istiqamәtindә tәşәbbüslәrinә görә dә fәrqlәnir.                 
2014‑cü ilin iyulunda Çili Mill Konqresi (Parlament) tәbii balın mәktәblilәrin qida rasionuna                       
daxil edilmәsi barәdә qәrar qәbul edib. Parlamentdә bu layihәni çıxaran deputatlar bәyan                       
edib ki, bu addım uşaqların vә yeniyetmәlәin sağlamlığına kömәk edәcәk, onların şәkәr                       
istehlakının sәviyyәsini azaldacaq, ölkәdә bal satışı bazarını genişlәndirәcәk. Hazırda                 
ölkәdә 11 min ton bal istehsal olunur ki, onun da balın 85%‑i ixrac edilir. İxracda vә                               
istehlsalda әsas pay arıçılıq kooperativlәrinә mәxsusdur. Әn böyük kooperativ 80‑ci illәrin                     
sonlarında yaradılmış “Apicoop” kooperatividir. Bu kooperativ 350 arıçılıq tәsәrrüfatını                 
özündә birlәşdirir. Kooperativ özünün bal emalı zavoduna, baton şokolad istehsalı                   
müәssisәsinә vә zәruri texnikaya (avadanlıqlara), ixtisaslaşmış mütәxәssislәrә vә veterinar                 
hәkim   heyәtinә   malikdir. 

Çilidә ümumilikdә 1500 arı tәsәrrüfatı qeydiyyata alınıb. Amma araşdırmaçıları                 
bildirir ki, qeydiyyata düşmәşәn tәsәrrüfatlar da nәzәrә alınsa, onların ümumi sayı 4000‑ә                       
çatır. Bu tәsәrrüfatlarının 90%‑i 100 arı ailәsinә, 4%‑i 1000‑dәn çox arı ailәsinә, tәxminәn                         
6%‑i isә 100‑1000 intervalında ara ailәsinә sahibdir. Çilidә arıçılıq cәmiyyәti yüksәk                     
tәşkilatçılığı ilә fәrqlәnir. Bu sahәdә hәlledici rol Arıçıların Milli Federasiyasına  (Federación                     
Red Apícola Nacional) mәxsusdur. Bu federasiya kәnd tәsәrrüfatı toxumçularının birliklәri                   
vә meyvә ixracatçıları birliklәri ilә sıx әmәkdaşlıq әlaqәlәrinә malikdir. Әlavә olaraq                     
ölkәdә, Bal İxracataçıları Assosiasiyası, arı terapiyası ilә mәşğul olan kooperativlәr, arıçılıq                     
kooperativlәrinin federasiyası da fәaliyyәt göstrir. Özәl sektor vә dövlәt orqanları arasında                     
әlaqә Milli Arıçılıq İdarәsi vasitәsilә hәyata keçirilir. Bu qurumun bütün bölgәlәrdә                     
bölmәlәri mövcuddur. Bu qurumun sayәsindә Kәnd Tәsәrrüfatı Naziriliyi vә arıçılar                   
arasında daimi dialoq mövcuddur. Ölkәdә arıçılığın problemlәrini öyrәnәn vә öyrәdәn, bu                     

sahәdә   elmi   araşdırmalar   aparan   7   universitet   mәşğuldur.  
Araşdırmalar göstәrir ki, Çilidә daxili bazarda satılan balın 60%‑ә qәdәri ticarәt                     

şәbәkәlәri,   40%‑i   isә   qeyri‑formal   kanallar   vasitәsilә   realizә   edilir  . 22

Son illәr ölkәdә arıçılığın inkişaf ilә bağlı rәsmi sәviyyәdә bir sıra mühüm                       
tәşәbbüslәr irәli sürülüb. Mәsәlәn, arıların sağlamlığına zәrәr vuran pestisidlәrin                 
istifadәsinin mәhdudlaşdırılması, arıçılığın inkişafı ilә bağlı tәbliğatın genişlәndirilmәsi,               
tәbii qoruqların sahәsinin genişlәndirilmәsi, coğrafi vә iqlim şәraiti nәzәrә alaraq hәr                     
bölgәyә uyğun bal verimi olan bitkilәrin әkilmәsi, arıların tәmiz su ehtiyaclarının                     
qarşılanması   üçün   xüsusi   yerlәrin   tikilmәsi   bu   qәbildәn   olan   tәşәbbüslәr   sırasındadır.  

İspaniya 28 AB üzv‑ölkәsi arasında milli arıçılığın inkişafına görә liderdir. AB‑dә                     
qeydiyyatda olan 14 milyon arı ailәsinin 17.6%‑i İspaniyanın payına düşür. Arıçıların sayı                       
26   mindir.   AB‑dә   27   minә   yaxın   peşәkar   arıçı   var   ki,   bunun   da   40%‑i   İspaniyadadır  . 23

Arıçılığın yaxşı inkişaf etdiyi ölkәlәrdәn biri dә  Fransa dır. Bu ölkә Avropanın әn iri                         
bal istehsalçılarından biri hesab edilir. Ölkәdә arıçılıqla bağlı çoxsaylı tәdqiqat vә tәdris                       
mәrkәzlәri fәaliyyәt göstәrir. Arıçılığın İnkişafı üzrә Milli Mәrkәz ( CNDA ), Arıların                   
Sağlamlığının Müdafiәsi tәşkilatlarının Milli Federasiyası ( FNOSAD ), Arıçılığın İnkişafı               
Assosiasiyası   ( ADA )   bura   daxildir.  

Tәxminәn 69 000 arıçı var. Ondan 91%‑i çox kiçik (30 arı ailәsindәn az ailәyә sahib                             
olan arıçılar), 6%‑i kiçik (31‑150 arı ailәsi intervalında ailәyә sahib olan arıçılar)                       
tәsәrrüfatlardır. Adәtәn 300‑dәn artıq arı ailәsi olduqda belә tәsәrrüfatların sahibi hәvәskar                     
arıçılar hesab edilir. Bu baxımdan Fransada 97% tәsәrrüfatda hәvәskarlardır. Yalnız 3%                     
tәsәrrüfat sәnaye arıçılığı ilә mәşğuldur. Bütün arı ailәlәrinin 45%‑i, әmtәә balının 50%‑i                       
mәhz sayı 1.2 milyon arı ailәsinә sahib olan 3% sәnaye arıçılarına mәxsusdur. Arıçı                         
birliklәrinin hökumәtin siyasәtinә çox güclü tәsiri var. Mәsәlәn, hәlә ötәn әsrin 90‑cı                       
illәrinin sonlarında onların tәzyiqi altında hökumәt arı ölümünә sәbәb olan pestisid vә                       
herbisidlәrin tәtbiqinә qadağa qoydu. Daxili bal istehsalı 40 min tona, idxal 20 min tona                           
yaxındır. Fransızların 75%‑i müntәzәm bal istehlak edir vә illik istehlak 600 qram                       
әtrafındadır. 

Fransanın әn böyük problemi balın maya dәyәrinin yüksәk olmasıdır. Dünyada әn                     
baha ballar sırasәnda fransız balının da adı var. Balın dәyәrinә görә vәziyyәt belәdir: Әn                           
ucuz bal Asiya, xüsusәn Çin balıdır. Çin balının qiymәti әn ucuzdu vә “baza qiymәti”                           
adlandırılır; Cәnubi Amerika balı – qiymәti baza qiymәtindәn tәxminәn 20% yüksәkdir;                     
AB birliyini balı ‑ Cәnubi Amerikanın balından 10‑15% yüksәkdir; İspaniya balı – orta                         
Avropa göstәricisindәn 10‑15% yüksәkdir; Fransa vә İtaliya balı – ispan balından 20%                       
yüksәkdir.   Fransada   70   min   arıçı,   1.3   milyon   arı   ailәsi   var     . 24

Son onilliklәrdә bir sıra Şәrqi Avropa ölkәlәrindә dә arıçılıq sektoru güclü inkişaf                       
mәrhәlәsinә qәdәm qoyub. Mәsәlәn, tәxminәn 93 min kvadratkilometr әraziyә malik olan                     
Macarıstan da tәxminәn 15 min arıçı fәaliyyәt göstәrir. 600 mindәn çox arı ailәsi                       
mövcuddur, bir arı ailәsinin orta mәhsuldarlığı 25 kq әmtәә balı tәşkil edir. Ölkәnin hәr                           
kvadratkilometrinә 10 arı ailәsi düşür. Tәxminәn 30 min ton bal istehsal olunur ki, onun da                             
tәxminәn 50%‑i ağ akasiya balıdır. Hazır bal mәhsulunun yarısı daxili bazara, yarısı isә                         
ixraca yönәldilir. 150 arı ailәsindәn çox ailәyә malik peşәkar arıçılar ümumi arıçıların 7%‑ni                         
tәşkil edir. Ölkәdә 126 regional arıçılıq assosiasiyası var ki, 11 min üzvü var. Әmtәә balının                             
90%‑i assosiasiyaya üzv olan arı tәsәrrüfatları tәrәfindәn istehsal edilir. İldә hökumәtin                     
arıçılara ayırdığı 3 milyon avro subsidiyanın bölüşdürülmәsindә vә istifadәsinә nәzarәtdә                   

22    http://www.apiworld.ru/1454086342.html  
23    http://www.apiworld.ru/1435702235.html 

24    http://www.apiworld.ru/1365582496.html  

assosiasiyaların rәyi әsas götürülür  . Dövlәt dәstәyi tәkcә subsidiya ilә yekunlaşmır.                   25

Hәmçinin tәsәrrüfatlarda istifadә olunan avadanlıq vә texnologiyaların alınmasına da                 
dövlәt yardımı sistemi var. Macarıstanın bir üstünlüyü dә “GMO‑suz ölkә” statusuna malik                       
olmasıdır.  Arı tәsәrrüfatlarının illik dövriyyәsi 65 milyon avrodan çoxdur. Bir arı ailsәnin                       
orta qazancı 100 avro әtrafındadır. Kәnd tәsәrrüfatı nazirinin fikrincә әsas problem arı                       
ailәlәrinin orta sıxlığının yüksәk olmasıdır. Arı tәsәrrüfatlarının istifadәsindә olan әrazilәrin                   
hәr   hektarına   12   arı   ailәsi   düşür.   Bu   göstәriciyә   görә   yalnız   Yunanıstandan   geridir  .   26

Polşa da 150 arı ailәsindәn çox ailәnin olduğu tәsәrrüfatlar peşәkar (sәnaye әsaslı)                     
tәsәrrüfatlar hesab edilir. Ölkәdә 307 böyük arıçılıq tәsәrrüfatında 80 mindәn çox arı ailәsi                         
var. Sәnaye arıçılığında arı ailәlәrinin ora sayı 267‑dir. Polşa 17 min tondan çox bal istehsal                             
edir, onun 6 min tonunu ixrac edir. Hazırda ölkәdә bir arı ailәsinin maya dәyәri 80 avro                               
әtrafındadı. Bura hazır satılan arı şanın vә pәtәyin alınması, yanacaq vә enerji haqlarının                         
ödәnmәsi, şәkәrin alınması xәrclәri daxildir. Әmәk haqqı xәrclәri dә nәzәrә alınsa, balın                       
orta qiymәtinin 4‑5 avrodan yüksәk, bir arı ailәsinin mәhsuldarlığının isә 25 kq‑dan yüksәk                         
olması vacibdir. Әks halda Polşada arıçılıq rentabelli sektora ola bilmәz. Qiymәtlәrin bu                       
sәviyyәsi   isә   Polşa   arıçılığının   rәqabәt   qabiliyyәtliliyini   aşağı   salır  . 27

Bolqarıstan da arıçılığın dәstәklәnmәsi üzrә dövlәt proqramı hәyata keçirilib vә 3 il                     
әrzindә proqram çәrçivәsindә tәxminәn 100 arıçıya subsidya fomasında 7 mln. avro vәsait                       
ödәnib. Bir arı ailәsi üçün ödәnilәn subsidiyanın minimum mәblәği 30 avro tәşkil edib.                         
Ölkәdә bal istehsalı tәxminәn 10 min ton tәşkil edir. Bununla belә, mәhsulun әlverişli bazar                           
imkanları tapa bilmәmәsi, yüksәk keyfiyyәtli vә rәqabәtdavam gәtirmәyә imkan verәn                   
qiymәt sәviyyәsinin әldә edilmәmәsi nәticәsindә xeyli arı tәsәrrüfatı iflas edib.                   
2007‑2013‑cü illәrdә arıçıların sayı 35 mindәn 19 minә, arı ailәlәrinin sayı 750 mindәn 500                           
minә enib. Arı ailәlәrinin tәlәfolma sәviyyәsi 20%‑ә çatıb. Tәsәrrüfatların rentabelli vә                     
rәqabәtqabiliyyәtli olmamasının başlıca sәbәbi hәvәskar arıçılıqdan peşәkar (sәnaye)               
arıçılığına keçidin mümkün olmaması olub. Yalnız 2‑3% tәsәrrüfatda arı ailәlәrinin sayı                     
100‑dә   çox   olub     . 28

Azәrbaycanla qonşu olan  Gürcüstan da da son illәr arıçılığın inkişafına maraq                   
әhәmiyyәtli dәrәcәdә artıb vә hökumәt sәviyyәsindә  sahәnin inkişafı üçün xeyli işlәr                     
görülüb. 2004‑2014‑cü illәrdә Gürcüstanda bal istehsalı 2 dәfәdәn çox artaraq 4.1 min tona                         
çatıb. Amma hәlәlik yerli istehsal daxili bazara yönәlir. 2014‑cü ildә çox az – 54 min dollar                               
dәyәrindә 5 ton hәcmindә ixrac olub. Bal ixracı üçün әsas manelәr budur: maya dәyәri                           
yüksәkdir vә ixrac qiymәtlәri baha başa gәlir. Hazırda Gürcüstanda peşәkar formada vә                       
sәnaye üsulu ilә arıçılıqla mәşğul olan tәsәrrüfat yoxdu. Bütün arıçılar hәvәskar arıçılardır                       
vә onların hamısı 300‑dәn az arı ailәsinә sahibdir. Adәtәn belә tәsәrrüfatlar genişlәnmәk vә                         
texnoloji baxımdan yenilәnmәk üçün resursa malik olmurlar. Mütәxәssis hesablamalarına                 
görә, 300 arı ailәsindәn ibarәt arıçıçılıq tәsәrrüfatının qurulması üçün tәxminәn 120 min                       
lari (50 min USD) sәrmayә tәlәb edilir. Bu sәrmayәnin geri qayıtması üçün azı 4 il zaman                               
tәlәb olunur. Gürcüstan bal ixracı üçün öz mәhsulunda antibiotiklәrin, pestisidlәrin vә                     
digәr çirklәndirici maddәlәrin olmadığına tam zәmanәt vermәlidir. KTN ölkәnin arıçılıq                   
potensialını dәqiq müәyyәn etmәk üçün 2015‑ci ilin sonunadәk bütün arıçılıq                   
tәsәrrüfatlarının qeydiyyatını tam başa çatdırdı. Gürcüstan pestisid vә antibiotik analizi                   
üçün zәruri laborotoriyalar olmadığı üçün analizlәr belә xaricdә hәyata keçirlir. Әgәr                     
zәruri keyfiyyәt standartları tәmin edilirsә, Gürcüstanın Azad Ticarәt Zonası haqqında                   
Sazişә qoşulması ilkin mәrhәlәdә ölkәdәn AB‑yә tәxminәn 1.5 min ton bal ixracına imkan                         

25    http://www.apiworld.ru/1361781033.html  
26    http://www.apiworld.ru/1413817866.html  
27    http://www.apiworld.ru/1381730630.html  
28    http://www.apiworld.ru/1383278054.html  

yaradır  . Artıq 2016‑cı ildәn etibarәn bal ixracının mümkün olacağı gözlәnilir.                   29

Gürcüstanda Kәnd Tәsәrrüfatı Koopretivlәrinin İnkişafı Dövlәt Agentliyi arıçıların               
kooperativdә birlәşmәsi üçün stimullaşdırıcı addımlar atıb. Bunun nәticәsidir ki, hazırda                   
ölkәdә 164 arıçılıq kooperativi var ki, ondan 80‑i yüksәk dağlıq әrazilәrdә yerlәşir.                       
Kooperativin yaranması üçün azı 3 fermer payçı kimi qurumun tәsisindә iştirak etmәlidir.                       
KTN bu kooperativlәri zәruri inventar vә avadanlıqlarla tәmin edir, onların laborotoriya                     
analizlәrinin   xәrclәrini   hökumәt   qarşılayır  . 30

Gürcüstan Peşәkar Arıçılar Cәmiyyәtinin mәlumatına görә, Gürcüstanda             
qeyri‑rәsmi kanallar vasitәsilә bal idxalı daha çoxdur. Doğrudur, Türkiyә bazarına daxil                     
olmaq çәtindir. Çünki onlar AB‑nin standartlarına uyğun sertifikatlara tәlәb edirlәr. Amma                     
Azәrbaycana sәrnişin avtobusları vasitәsilә daşımaq daha әlverişli vә maneәsizdir.                 
Gürcüstanda   arıçılığın   inkişafı   üçün   dövlәt   proqramı   var.  31

Mütәxәssilәr adambaşına bal istehlakının sәviyyәsini ölkәdә arıçılığın inkişafına tәsir                 
göstәrәn әsas faktorlardan biri hesab edirlәr. Daxili bazarın tutumu istehsalın sәviyyәsinin                     
formalaşımasında ixrac hәcmi ilә bağlı hәlledici rol oynayır. O ölkәlәrdә ki, balın qida                         
rasionunda payı yüksәkdir, şübhәsiz ki, arıçılıq tәsәrrüfatları ilk növbәdә daxili bazarın                     
tәlәbatını ödәmәyi hәdәflәyir. Dünya Әrzaq Tәşkilatının statistikası әsasında aparılan                 
araşdırmalar göstәrir ki, bal istehlakının adambaşına düşәn orta göstәricisi ayrı‑ayrı ölkәlәr                     
üzrә kәskin fәrqlәnir. Әn yüksәk göstәrici Almaniya, İsveçrә, Avstriya, Yeni Zelandiya,                     
Yunanıstan vә Türkiyәdәdi – bu ölkәlәrdә adambaşına illik bal istehsalının sәviyyәsi                     
1000‑1500 qram intervalında dәyişir. İspaniya, Avstraliya, Portuqaliya vә İsveçdә 660‑670                   
qram, ABŞ, Fransa, Kanada, Danimarka vә Böyük Britaniyada 550‑590 qram, Hollandiya                     
vә Finlandiyada 430‑440 qram, Yaponiya, Norveç vә İtaliyada 320‑380 qram, Küveyt, Çin                       
vә Sәudiyyә Әrәbistanında 220‑270 qram, Pakistan, Hindistan vә Braziliyada isә 100‑120                     
qram   tәşkil   edir  . 32

Son illәr bir sıra Afrika ölkәlәrindә, xüsusilә dә  Tanzaniya da arıçılıq sürәtlә inkişaf                       
edәn sektora çevrilmәkdәdir. Tanzaniya böyük istehsal potensialı olan ölkәdi. Ölkәnin çox                     
әlverişli tәbii iqlim şәraiti var. 38.5 milyon hektar meşә örtyünә malikdir . Arıçılıq                         
sektorunda 2 mln. nәfәrә yaxın insan çalışır. İllik bal istehsalı 9380 tondur. Amma bu                           
istehsal әsasәn daxili istehlaka gedir. Cәmi 550 ton ixrac var. Kәnd yerlәrindә balın qiymәti                           
1.5‑2.5 dollar, şәhәrlәrdә 2.7‑4.5 dollar intervalında dәyişir. Milli bal standartları AB‑nin                     
standartları әsasında hazırlanıb Hökumәt hәr il arıçılıların hazırlanmasına dәstәk verir.                   
İxrac   üçün   balın   keyfiyyәti   Almaniyada   laborotoriyalarda   yoxlanılır  .  33

Müxtәlif ölkәlәrin tәcrübәsinә diqqәt yetirdikdә qlobal miqyasda bir sektor olaraq                   
arıçılığın inişafına mane olan ortaq problemlәri daha aydın qiymәtlәndirmәk olur.  Әsas                     
problemlәrdәn biri kimi arı ailәlәrin kütlәvi tәlәf olmasını qeyd etmәk mümkündür. ABŞ,                       
Argentina vә bir sıra Avropa ölkәlәrindә bәzi dpvrlәrdә il әrzindә orta hesabla arı                         
ailәlәrinin 30‑45% sıradan çıxır. Burda çoxlu faktorların rolu var, xüsusilә kәnd                     
tәsәrrüfatında pestisidlәrdәn yüksәk normada istifadә bitkilәrin nektar vә tozcuqları arılar                   
üçün zәhәrlәnmә mәnbәyinә çevrilir. Bundan әlavә yüksәk tәsirә malik herbisidlәrdәn                   
becәrmәdә   istifadә   bal   verәn   dәyәrli   bitkilәrin   sıradan   çıxmasına   sәbәb   olur. 

Növbәti problem kimi sektorun mәhsuldarlığını qeyd etmәk olar. Bir arı ailәsinә                     
düşәn bal veriminin hәcmi müxtәlif ölkәlәr üzrә kәskin fәrqlәnir vә bunu aşağıdakı                       
cәdvәlin   mәlumatlarından   da   aydın   görmәk   mümkündür: 

Dünyada   bal   veriminun   (bir   arı   ailәsinә   düşәn   bal   istehsalı)  

ölkәlәr   üzrә   sәviyyәsi  34

 
Cәdvәl   7 

№  Ölkәlәr 
1.  Kanada  57,5 
2.  Avstraliya  51,2 
3.  Çin  49,9 
4.  Meksika  31,3 
5.  ABŞ  26,9 
6.  Argentina  19,9 
7.  Rusiya  19,7 
8.  Fransa  19,5 
9.  Türkiyә  1,7 
10.  CAR  15,7 
11.  İspaniya  14,0 
12.  İran  13,4 
13.  Yunanıstan  10,7 
14.  Polşa  9.4 
15.  Almaniya  4.1 

 
Göründüyü kimi, әn mәhsuldar arıçılıq sektoruna malik olan Kanada vә Avstarilay                     

kimi ölkәlәrdә arı ailәlәrinin bal verimi Almaniya vә Polşa kimi ölkәlәrdәn 6‑15 dәfә                         
yüksәkidir.  

Üçüncü ciddi problem saxta balın hazırlanması vә onların bazarlara yol tapmasıdır.                     
Mәlumata görә, hәr il dünya miqyasında 2 milyon tona yaxın saxta bal istehsal edilir. Saxta                             
bal istehsalına görә Çin dünyada lider hesab edilir. Bu gün dünyada әn yüksәk texoloji                           
imkanlara malik laborotoriyalar belә Çindә istehsal edilәn saxta balları aşkarlamaqda                   
acizdir. Ona görә dә Çin dünyaya әn ucuz bal ixrac etmәk imkanına malikdir. Nәticәdә isә                             
dünya bazarına başqa ölkәlәr tәrәfindәn çıxarılan keyfiyyәtli balların da qiymәti aşağı                     
düşür. Bu sәbәbdәn son illәrdә balın keyfiyyәtinә qarşı beynәlxalq tәlәblәrin getdikcә                     
sәrtlәşmәkdәdir. Әvvәllәr balın rәngi, dadı, qlükoza vә fruktozanın nisbәti, suyun miqdarı                     
kimi standartlar әsas götürülürdü. Amma indi әsas meyar balda pestisidlәrin, veterinar                     
dәrmanların, radionuklidlәrin, geni modifikasi edilmiş bitkilәrdәn götürülmüş maddәlәrin               
vә digәr toksik maddәlәrin qalığının olmamsı әsas meyarlardır. Elә ölkәlәr var ki, orda                         
ümumiyyәtlә antibiotik istifadә olunmur. Mәsәlәn, son 20 ildә Yeni Zelandiya balda                     
antibiotik aşkar edilmәyib. Beynәlxalq bazarlarda keyfiyyәt standartlarının sәrtlәşdiyi               
şәraitdә analizlәrin qiymәtinin yüksәlmәsi arçılıq tәsәrrüfatlarının xәrclәrini artırmaqla               
onlara әlavә problemlәr yaradır.  Mәsәlәn, hazırda Avropada balda geni modifikasiya                   
edilmiş tozcuqların analizi 200 avroya başa gәlir. Vә yaxud balın bioloji analizini apararaq                         
beynәlxalq standarlara uyğunluğun tәsdiqlәyә bilәn laborotoriyaların dәyәri tәxminәn 1                 
milyon dollar tәşkil edir  . Mәlumdur ki, bu vәsaiti ödәmәklә zәruri laborotoriyaların                     35

qurulması arıçılıq tәsәrrüfatlarının imkanı xaricindәdi vә bu işi hökumәtlәr öz üzәrinә                     
götürmәlidir.  

Yeri gәlmişkәn, arıçılıqda mәhsuldarlıq sektorun rәqabәtqabiliyyәtliliyi üçün әn               

35    http://www.apiworld.ru/1366716415.html  

vacib şәrtlәrdәn biridir. Son illәrdә tәdqiqatçlar müxtәlif meyarlar әsasında arıçılıq                   
sektorunun rәqabәt qabiliyyәtlilik indeksini müәyyәn edir. Bu meyarlara daxildir: arı                   
mәhsullarının qiymәti, beynәlxalq bazarlada payı, arı mәhsullarının keyfiyyәti, ixrac                 
hәcminin istehsal hәcminә nisbәti. Dünyada arıçılıq sektorunun rәqabәt qabiliyyәtliliyinә                 
görә Argentina 1‑ci, Çin isә 2‑ci sırada dayanır. Argentina yüksәk әn yüksәk keyfiyyәtli bal                           
istehsalına malik olmaqla yanaşı istehsal etdiyi balın 94%‑ni ixrac edir. Mәsәlәn bu göstәrici                         
Çindә 49, Türkiyәdә 7%‑dir . Rәqabәtqabiliyyәtliliyi mәhdudlaşdıran daha bir faktor                   
mәhsuldarlığın aşağı olmasıdır. Baxmayaraq ki, Türkiyә bal ixracında onluqda olan ölkәlәr                     
sırasında   ğa   daxil   deyil  .  36

Arıçılıq sektorunun rәqabәtqabiliyyәtliliyinә tәsir göstәrәn faktorlardan biri dә tәbii                 
mühit, xüsusilә dә balverimi potensialı olan bitki örtüyünün mövcudluğudur. Türkiyәdә                   
yüksәk balverimi gücü olan 10 mindәn artıq bitki növü var ki, bu dünya miqyasında çox                             
yüksәk   göstәrici   sayılır     . 37

Nәhayәt, balın qiymәti  rәqabәtqabiliyyәtliliyә tәsir göstәrәn әn ciddi faktorlardan                 
biridir. Mәsәlәn, Türkiyәdә balın orta qiymәti Çin, Argentina, ABŞ, Ukrayna, Braziliya,                     
Macarıstan Rusiya vә Hindistan kimi nәhәng bal istehsalçılarından tәxminәn 2‑3 dәfә                     
bahadır. Türkiyәdә istehsalçıların topdansatış kanallarına tәqdim etdiyi hәr kq balın                   
qiymәti 6.5 dollardan yüksәkdir. Adıçәkәlәn ölkәlәrdә isә 1.5‑3.5 dollar intervalında                   
dәyişir. Ona görә dә Türkiyә rәqib ölklәrinә qiymәt rәqabәtindәn uduzur. AB‑dә balın                       
80% birbaşa istehlak üçün süfrәyә, 20%‑i isә qida sәnayesinin ehtiyaclarnı ödәmәyә gedir.                       
ABŞ‑ın Bal Menecmenti üzrә Milli İdarәsinin mәlumatına görә (NHB), ölkәdә 1 kq balın                         
topdansatış   qiymәti   3.2   dollar,   pәrakәndә   qiymәti   isә   11,7   dollar   olub  .   38

Bal istehsalı vә ixracı üçün әlverişli imkana, hәmçinin potensiala malik ölkәlәr üçün                       
әsas bal idxalatçılarının siyahısına diqqәt yetirmәk, hәmin ölkәlәrin bazarının tәlәblәrini                   
araşdırmaq   ixrac   bazarlarına   kanallar   tapmaq   baxımından   çox   vacibdir. 
  

 
Dünyada   әn   çox   bal   idxal   edәn   15   ölkә  39

Cәdvәl   8 
 

Idxalatçı   ölkәlәr  İdxalın   hәcmi, 
min   kq 

Idxalın   dәyәri, 
min   USD 

1   kq   balın   idxal 
dәyәri,   USD 

1.  ABŞ  52835.0  200   246.0  3.8 
2.  Almaniya  40100.0  151   069.3  3.8 
3.  Böyük   Briyaniya  37107.1  94   037.0  2.5 
4.  Yaponiya  34170.3  95   805.4  2.8 
5.  Belçika  30702.3  80   187.2  2.6 
6.  İspaniya  21387.0  55   759.5  2.6 
7.  Fransa  21289.3  82   922.0  3.9 
8.  İtaliya  16738.0  59   082.1  3.5 
9.  Polşa  12637.4  32   331.0  2.6 
10
. 
Niderland  12338.0  40   373.4  3.3 

11
. 
Sәudiyyә 
Әrәbistanı 

7651.3  41   616.4  5.4 

36    http://kudaka.org.tr/apb/tarim_raporlari/tra1_bolgesi_ari_aricilik_urunleri_sektoru_strateji_dokumani.pdf 
37    http://kudaka.org.tr/apb/tarim_raporlari/tra1_bolgesi_ari_aricilik_urunleri_sektoru_strateji_dokumani.pdf  

38    http://www.tepge.gov.tr/Dosyalar/Yayinlar/d7f9a8235bf54fc799dbc9bad3e3ad8d.pdf  
39    http://faostat.fao.org/site/342/default.aspx  

12
. 
Avstriya  5490.0  23   928.1  4.3 

13
. 
İsveçrә  4306.0  18   986.4  4.4 

14
. 
Malayziya  3181.8  14   490.2  4.5 

15
. 
İndoneziya  1721.0  9   082.0  5.3 

Cәmi  301   655.0  1   015   000  3.4 
 

Dünyada beynәlxalq bazarlar vasitәsilә satılan balın yarısından çox 5 ölkәnin – ABŞ,                       
Almaniya, Yaponiya, Böyük Britaniya vә Belçikanın payına düşür. İki ölkә ‑ Fransa vә                         
İspaniya iri bal istehsalıçıları olmasına baxmayaraq, daxili bazarın tәlabatını ödәyә                   
bilmәdiklәri   üçün   hәm   dә   dünyanın   iri   bal   idxalatçıları   sırasında   qәrarlaşıblar.  

Azәrbaycanda   arıçılıq   sektorunun 
inkişaf   imkanlarının   GZİT   analizi 

 
İqtisadiyyatın istәnilәn sektorunun öz iqtisadi potensialını reallaşdırması hәmin               

sahәnin rәqabәtqabiliyyәtliliyinin tәmin edilmәsindәn bilavasitә asılıdır. Sektorun             
rәqabәtqabiliyyәtliliyi istәr daxili, istәrsә da xarici bazarlarda rәqbiblәrlә müqayisәdә daha                   
ucuz   vә   daha   keyfiyyәtli   mәhsul   tәklif   etmәk   imkanları   ilә   ölçülür.  

Azәrbaycanda arıçılıq sektorunun iqtisadi perspektivlәrini vә           
rәqabәtqabiliyyәtliliyini dәyәrlәndirmәk üçün optimal yanaşmalardan biri kimi tәdqiqat               
çәrçivәsindә sahәnin güclü vә zәif tәrәflәrinin‑ imkan vә risklәrinin (GZİT) analizi aparılıb.                       
Hәmin   analizin   nәticәlәri   aşağıdakılardır.   
 
Güclü   tәrә�әr 
 

● Ölkәnin   bütün   iqtisadi   regionlarının   (Bakı   iqtisadi   rayonu   istisna   olmaqla)   arıçılığın 
inkişafı   baxımından   әlverişli   iqlim   şәraitinә   malik   olması; 

● Azәrbaycanın   bal   verimi   nöqteyi‑nәzәrindәn   zәruri   orqanik   şәrtlәrә,   hәmçinin   geniş 
vә   çeşidli   bitki   örtüyünә   malik   olması; 

● Az   xәrclә   arıçılıq   tәsәrrüfatının   qurulmasının   mümkünlüyü; 
● Arıçılığa   maraq   göstәrәn   çoxlu   sayda   insanların   mövcudluğu; 
 
 
Zәif   tәrә�әr 
 

● Tәhsilli   arıçıların   yoxluğu,   bu   sahә   ilә   peşәkaların   deyil,   әsasәn   hәvәskarların 
mәşğul   olması; 

● Arıçılıq   mәhsullarının   qablaşdırılması   ilә   mәşğul   olan   ixtisaslaşmış   tәsisatların 
mövcud   olmaması; 

● Cins   ana   arı   yetişdirәn   peşәkar   vә   elmi   potensialı   olan   mәrkәzlәrin   olmaması; 
● Arıçıların   pәrakәndә   fәaliyyәt   göstәrmәsi   
● Arıçılıq   tәsәrrüfatlarının   kiçik   olması 
● Arıçılıq   tәsәrrüfatlarının   sәnaye   üsulu   ilә   bal   istehsal   edә   bilmәmәlәri 
● Ölkәdә   arıçılıqla   bağlı   birliklәrin   tam   formalaşmaması;Beynәlxalq   qurumlarda 
tәmsilçiliyin   olmaması 

● Damazlıq‑seleksiya   işlәrini   aparmaq   imkanlarının   olmaması 
  
 
 
İmkanlar 
 

● Bakı   iqtisadi   rayonu   istisna   olmaqla   ölkәnin   yerdә   qalan   10   iqtisadi   regionunun 
hamısının   arıçılığın   inkişafı   baxımından   әlverişli   iqlim   şәraitinә   malik   olması; 

● Azәrbaycanın   bal   verimi   nöqteyi‑nәzәrindәn   zәruri   orqanik   şәrtlәrә,   hәmçinin 
geniş   vә   çeşidli   bitki   örtüyünә   malik   olması; 

● Hökumәtin   aqrar   sektoru   qeyri‑neft   iqtisadiyyatının   prioritetlәri   sırasına   daxil 
etmәsi; 

● Ölkәdә   keyfiyyәtli   tәbii   bala   daxili   tәlәbin   yüksәk   olması 
● Hökumәt   tәrәfindәn   arıçılığın   inkişafına   yönәlik   addımların   güclәndirilmәsi 
● Qeyri‑neft   ixracatının,   o   cümlәdәn   bal   ixracının   stimullaşdırılması   üçün   ixrac 

subsidiyasının   tәtbiqi 
● Arıçıların   bilik   vә   bacarıqlarının   artırılmasına   yönәlik   layihәlәr   hәyata   keçirәn 
beynәlxalq   tәşkilatların   ölkәdә   fәaliyyәt   göstәrmәsi 

● Arıçılıq   sektorunda   işlәyәcәk   sәrbәst   vә   ucuz   әmәk   qüvvәsinin   mövcudluğu; 
● Ölkәdә   arıçılıq   sahәsindә   müәyyәn   bilik   vә   tәcrübәsi   olan   arıçıların   olması, 
onların   bilik   vә   tәcrübәlәrinin   yayılmasının   mümkünlüyü 

● Dünya   bazarında   rәqabәt   apara   bilәcәk   qiymәtdә   bal   istehsalı   üçün   әlverişli 
iqtisadi   imkanlar   mövcuddur.  

● Azәrbaycanda   tarixәn   arıçılıq   әnәnәlәrinin   olması  
 

  
Tәhlükәlәr 
 

● İqlim   dәyişikliyinin   (yağış,   sel   vә   daşqınların,   qasırğaların   intensivlәşmәsi)   arıçılıq 
üçün   tәbii‑şәraiti   pislәşdirmәsi  

● Saxta   balın   bazarlara   girişinin   qarışına   ala   bilәcәk   mexanizmlәrin   zәif   olması 
sәbәbindәn   keyfiyyәtli   balın   qiymәtinin   iqtisadi   baxımdan   әlverişli   olmaması 

● Sahibkarların   kredit   götürmәsi   üçün   şәrtlәrin   ağırlığı,   startap   kreditlәşmәsinin 
olmaması 

● Arıçılıq   mәhsullarının   ticarәtindә   qeyri‑formal   kanalların   üstünlük   tәşkil   etmәsi, 
müqavilә   münasibәtlәri   әsasında   ticarәtә   üstünlük   verәn   kanalların 
mәhdudluğu; 

● Ölkәdә   arıçılıq   mәhsullarından   xammal   olaraq   istifadә   edәn   tibb   sәnayesinin 
yoxluğu; 

● Qida   sәnayesindә   baldan   xammal   kimi   istifadәnin   hәddәn   artıq   mәhdudluğu.   
● Әkinçiliyin   (pambıqçılıq,   taxılçılıq   vә   s.)   son   illәr   geniş   vüsәt   alması 
● Xarici   arı   sortlarının   nәzarәtsiz   olaraq   ölkәyә   gәtirilmәsi 
● Arı   xәstәliklәrini   müalicә   mәqsәdilә   dәrmanların   ölkәyә   nәzarәtsiz   şәkildә 
gәtirilmәsi   Ölkәnin   regionları   üzrә   bitkilәrin   balverimi   xәritәlәrinin 
hazırlanmaması 

● Ölkәnin   regionları   üzrә   köçәri   arıçılığın   inkişafı   üçün   әlverişli   mәkanların 
xәritәlәrinin   olmaması;  

● Regionlarda   bal   analizi   aparan   laboratoriyaların   olmaması; 
● Balda   pestisidlәrin   vә   digәr   zәhәrli   maddәlәrin   qalıqlarının,   habelә   GMO‑lu 
bitkilәrin   nektarının   analizini   aparan   laboratoriyaların   olmaması;  

● Arı   yetişdirilmәsi   vә   bal   istehsalı   sahәsindә   elmi   mәlumatların   mәhdudluğu; 
● Arı   mәhsularının   brendlәşdirilmәsi   ilә   bağlı   informasiyaların   mәhdudluğu; 
● Bal   istisna   olmaqla   digәr   arıçılıq   mәhsulları   ilә   bağlı   standartların   yoxluğu; 
● Bal   istisna   olmaqla   digәr   arıçılıq   mәhsulları   ilә   arıçılarda   mәlumatların 
mәhdudluğu;   

● Arıların   koloniya   halında   yaşaması   sәbәbindәn   yoluxucu   xәstәliklәrin   sürәtlә 
yayılması; 

● Arıçılıq   sahәsi   ilә   bağlı   universitet   tәhsilinin   vә   elmi   araşdırma   institutlarının 
olmaması.   

● Arıçılığın   inkişafı   üçün   zәruri   infrastrukturun   olmaması 
● Ölkәyә gәtirilәn bitki vә heyvanmühafizә vasitәlәrinin arılara vә digәr flora vә fauna üzvlәrinә                           

qarşı   tәhlükәsiz   olmasının   yoxlanılmaması 

NӘTİCӘ   VӘ   TӘKLİFLӘR 
 
 

Qeyri‑neft sektorunun, o cümlәdәn aqrar sektorun inkişaf etdirilmәsi zәruri olan                   
istiqamәtlәrindәn biri dә arıçılıq tәsәrrüfatıdır. Arıçılıq sәnayesinin inkişafının müsbәt                 
tәrәflәri kifayәt qәdәr çoxdur: ölkә faunasına töhfә verir, ekologiyanı qoruyur, yüksәk                     
kalorili qida istehsal edir, әhalinin sağlamlığını qoruyur vә s. Arıçılıq hәm dә regonların                         
inkişafı, mәşğulluğun artırılması vә әhalinin gәlirlәrinın artması baxımından sosial                 
әhәmiyyәtә   malikdir.   Arı   mәhsullarının   ixracı   isә   ölkәyә   әlavә   xarici   valyuta   qazandırır.  

Tәcrübә göstәrir ki, arıçılıq tәsәrrüfatları olan әrazilәrdә mәhsuldarlıq qarabaşaqda                 
35‑50%, günәbaxanda 25‑40%, meyvә‑gilәmeyvәdә 30‑50%, yonca vә qarayoncada               
200‑300% artır. Arılar bitkilәrin tozlanmasını tәmin edir. Arı mәhsulu olan tәbii bal                       
yüksәkkalorili   qida   mәhsulu   olmaqla   yanaşl   dietik   vә   müalicәvi   xüsusiyyәtlәrә   malikdir.  

Azәrbaycanda arıçılığın inkişafı üçün kifayәt qәdәr potensial vә zәmin var.                   
Ölkәmiz arıçılıq sahәsindә tarixi әnәnәyә malikdir. Tәdqiqat müәlliflәri bir sıra                   
araşdırmalar   zamanı   bir   sıra   nәticәlәri   üzә   çıxartdı: 

● Azәrbaycanın iqlim şәraiti vә bitki örtüyü arıçılıq tәsәrrüfatlarının inkişafı                 
üçün   әlverişlidir 

● Azәrbaycanda arıçılığın әsasәn hәvәskar arıçılar tәrәυ�ndәntәmsil olunması,             
peşәkar arıçılığa vә sәnaye istehsallı arıçılığa keçidin olmaması,               
damazlıqseleksiya işinin qurulmaması yerli arı genofondunun itirilmәsinә,             
arıların cırlaşmasına, mәhsuldarlığın aşağı düşmәsinә, arı mәhsullarının             
baha   olmasına   sәbәb   olur.   

● Arıçılıq sahәsindә peşәkar kadrlar yoxdur vә arıçılıq sahәsindә tәdris                 
ocaqlarında   kadrlar   hazırlanmır. 

● Yerli   tәbii   bal   istehsalı   ölkәnin   tәlәbatını   tam   ödәmk   iqtidarında   deyil 

● Arıçılığın inkişafı üçün bir sıra normativ aktlatların vә yeni standartların                   
qәbuluna   ehtiyac   var 

 
Araşdırma Azәrbaycanda arıçılığın әsas mәhsulu olan tәbii balın rәqabәt                 

qabiliyyәtinin aşağı olduğunu üzә çıxartdı. Tәbii balın sәnaye üsulu ilә istehsal                     
olunmaması, arıçıların әsasәn hәvәskarlardan ibarәt olması, arıların balverimi               
mәhsuldarlığının aşağı olması sonda tәbii balın baha başa gәlmәsinә vә ixrac üçün mәhdud                         
hәcmdә olmasına gәtirib çıxarır. Bir tәrәfdәn idxal balları ucuz qiymәt hesabına yerli balı                         
sıxışdırıb çıxarır, digәr tәrәfdәn maya dәyәrinin yüksәk olması xarici bazarlar tapmaqda                     
bizә mane olur. Mәsәlәn, 2015‑ci ildә i dxal olunan tәbii balın hәr kq‑nın qiymәti orta                           
hesabla 2,7 ABŞ dolları, ixrac olunan balın hәr kq‑ı isә 11,2 ABŞ dolları olub. İdxal                             
qiymәtinin ixrac qiymәtindәn 4 dәfә ucuz olması yerli balın qiymәt rәqabәtinә çox                       
uduzduğunu   göstәrir.   

Dünyanın 15 әn çox bal istehsal edәn ölkәsi üzrә orta ixrac qiymәti 3,2 dollar olduğu                             
halda Azәrbaycanda tәbii malın maya dәyәri regionlardan asılı olaraq 2,5‑6 dollar arası                       
dәyişir. Mәsәlәn, Göygöl vә Füzuli (Horadiz) rayonlarında tәbii balın hәr kq‑ı orta hesabla                         
2,5‑3 dollara, Daşkәsәn, Lәnkәran, Qәbәlә, Goranboy rayonlarında 3,8‑4,4 dollara,                 
Şәmkir, Gәdәbәy, Abşeron, Şamaxı, Ağsu rayonlarında 5‑5,7 dollara, Tovuz vә Qax                     
rayonlarnda 6,3‑7 dollara başa gәlir. Milli valyuta olan manatın son aylar dollara                       
münasibәtdә ucuzlaşması idxal balının bahalaşaraq rәqabәt qabiliyyәtini azaldır, yerli tәbii                   
balın   isә   ixrac   qabiliyyәtini   güclәndirir.  

Azәrbaycanda arıçılığın inkişafı üçün dövlәtin dәstәyi tәlәb olunur. Bu dәstәk                   
qısamüddәtli yox, uzunmüddtәli vә davamlı olmalıdır. Xarici ölkәlәrin tәcrübәsi dә göstәrir                     
ki, dövlәt dәstәyi olmadan bu sektoru inkişaf etdirmәk mümkün olmayacaq.  Dünya                     
tәcrübәsinin öyrәnilmәsi göstәrdi ki, bir sıra ölkәlәrin uğurlu tәcrübәlәrini Azәrbaycanda                   
da tәtbiq etmәk olar. Xüsusilә qonşu Türkiyә tәcrübәsi ölkәmiz üçün daha mәqbuldur.                       
Türkiyәdә ana arı yetişdirәn arıcılıq tәsәrrüfatları yetişdirilәn hәr bir ana arı üçün 4 lirә, hәr                             
bir arı ailәsi üçün arıçılara 8 lirә, orqanik arıçılıqla mәşğul olanlara isә әlavә olaraq 5 lirә                               
subsidiya verilir. Çindә Apikultura Assosiasiyası fәaliyyәt göstәrir. Assosisasiyanın nәzdindә                 
arıçılıqla bağlı tәlim vә ixtisasartırma mәrkәzi, xüsusi arıçılıq mәktәblәri fәaliyyәt göstәrir.                     
2014‑cü ilin iyulunda Çili Parlamenti tәbii balın mәktәblilәrin qida rasionuna daxil edilmәsi                       
barәdә qәrar qәbul edib. Qazaxıstanda, Rusiyada, Gürcüstanda, Belorusda vә s. ölkәlәrdә                     
arıçılıq   sәnayesinә   dövlәt   dәstәyini   nәzәrdә   tutan   sahәvi   proqramlar   mövcuddur. 

Azәrbaycan arıçıları problem olduqda daha çox Türkiyәdәki hәmkarlarına üz                 
tuturlar. Arıçılarımız bu ölkәdәki laboratoriyalarda, elmi‑texniki bazadan, kadr               
potensialından faydalanırlar. TİKA, GİZ vә BMT‑nin Әrzaq vә Kәnd Tәsәrrüfatı Tәşkilatı                     
tәrәfindәn ölkәmizdә hәyata keçirilәn layihәlәr vasitәsilә arıçılara texniki yardım edilir. Bu                     
layihәlәr arıçılğın inkişafı üçün çox faydalıdır, ancaq onların nәticәlәrinin dayanıqlı olması                     
üçün   dövlәt   tәşәbbüsü   әlinә   götürmәli,   zәruri   institusional   vә   maliyyә   dәstәyi   vermәlidir. 

Azәrbaycanda   arıçılığın   inkişafı   üçün   aşağıdakı   tәdbirlәrin   görülmәsi 
mәqsәdәuyğun   olardı: 

● Ölkәdә   arıçılıq   tәsәrrüfatlarının   inkişafı,   arı   mәhsullarının   istehsalının   artımı   vә   ixrac 
potensialının   güclәndirilmәsi,   habelә   arıçılıq   tәsәrrüfatlarının   kadr   potensialını   vә 
maddi‑texniki   bazasının   güclәndirilmәsinә   dövlәt   dәstәyi   mexanizmlәrinin 
yaradılması      mәqsәdilә   2017‑2021‑ci   illәri   әhatә   edәn   beşillik   “Arıçılığın   inkişafı” 
Dövlәt   Proqramının   qәbulu   vә   hәyata   keçirilmәsi; 

● Arıçılıq   tәsәrrüfatlarının   istehsal   etdiklәri   mәhsulların   rәqabәt   qabiliyyәtini   artırmaq 
vә   yerli   arıçılığın   inkişafını   stimullaşdırmaq   üçün   dövlәt   büdcәsi   hesabına   arıçılıq 
tәsәrrüfatlarına   subsidiyaların   verilmәsi; 

● Arıçılıq   tәsәrrüfatlarına   dövlәt   dәstәyinin   ünvanlı   vә   sәmәrәli   olması   üçün   arıların 
vahid   dövlәt   qeydiyyatı   uçotunun   aparılması; 

● Arıçılıq   tәsәrrüfatlarının   ucuz   maliyyә   resurslarına   çıxışını   tәmin   etmәk   üçün 
güzәştli   şәrtlәrlә   kreditlәrin   verilmәsi   mexanizmlәrinin   yaradılması; 

● Әhalinin,   o   cümlәdәn   mәktәblilәrin,   hәrbiçilәrin   yüksәkkalorili   qida   ilә   tәmin 
edilmәsi   üçün,   eyni   zamanda   yeni   istehsalı   stimullaşdırmaq   üçün   Nazirlәr 
Kabinetinin   qәrarı   ilә   tәbii   balın   qida   rasionuna   daxil   edilmәsi; 

● Arıların   kütlәvi   mәhv   olmasının   qarıçısını   alınması,   sağlam   arıların   yetişdirilmәsi 
üçün   arı   xәstәliklәri   üzrә   laboratoriyaların   yaradılması; 

● Arıçılıq   sәnayesinin   inkişafı   üçün   arıçılıq   sahәsindә   peşәkar   kadrların   (menecment, 
xәstәliklәr   üzrә)   hazırlanması   üçün   sahәvi   ali   mәktәblәrdә   (Gәncә   Aqrar 
Universitetindә)   arıçılıq   üzrә   ixtisasların   yaradılması   vә   mütәxәssislәrin 
hazırlanması; 

● Bal   arılarınını   mәhsuldarlığını   artırmaq   üçün   yüksәk   nektar   veriminә   malik 
bitkilәrin   әkilmәsini   vә   hәmin   bitkilәrdәn   ibarәt   meşә   plantasiyalaının   salınmasının 
tәmin   etmәk; 

● Arı   genefondunun   qorunması   üçün   bir   mәrkәzdәn   idarә   olunmaqla   ölkәnin 
ayrı‑ayrı   regionlarında   damazlıq‑seleksiya   vә   ixtisaslaşmış   tәcrübә‑sınaq 

42 
 



tәsәrrüfatlarının   yaradılması      vә   bunun   üçün   dövlәt   tәrәfindәn   xüsusi   sahәlәrin 
ayırlmasını   tәmin   etmәk; 

● Arı   mәhsullarının   ayrı‑ayrı   çeşidlәri   üzrә   keyfiyyәt   standartlarının,   habelә   bu 
mәhsulların   qablaşdırılması,   saxlanması,   daşınması   vә   satışı   ilә   bağlı   milli 
standartların   hazırlanması; 

● Arıçıların   peşә   birliklәrinin   yaradıması   vә   onlara   dövlәt   tәrәfindәn   texniki   dәstәk 
göstәrilmәsi; 

● Azәrbaycan   arıçılarının   beynәlxalq   sәviyyәdә   әlaqәlәrini   güclәndirmәk,   dünya 
sәviyyәsindә   tanıtımına   nail   olmaq,   qabaqcıl   texnologiyaların   mәnimsәnilәrәk 
ölkәyә   gәtirilmәsi   baxımından   Arıçılar   Assosiasiyasının   Beynәlxalq   Federasiyası   olan 
Apimondiyaya   üzvlüyә   nail   olmaq 

